
Ижтимоий-сиёсий газета

Миллий тикланишдан — миллий юксалиш сари

№ 224 (1285), 2024 йил 5 ноябрь, сешанба

2020 йил 25 январдан чиқа бошлаган    

www.yuz.uz yuz.uznews yuz.uz_news yuzyuz_official

Давоми 3-бетда

Давоми 4-бетда

Давоми 4-бетда

Давоми 3-бетда

И¯ТИСОДИЁТИМИЗ ТАЯНЧИ — 
ТАДБИРКОРЛАРНИНГ ²У¯У¯ИЙ 

МАНФААТЛАРИ ИШОНЧЛИ  
ВА АДОЛАТЛИ ²ИМОЯ ¯ИЛИНАДИ

ЭНЕРГЕТИКА КОРХОНАЛАРИ 
ТРАНСФОРМАЦИЯСИ ЗАМОНАВИЙ 
БОШ¯АРУВ ТИЗИМИНИ ЖОРИЙ 
ЭТИШНИНГ МУ²ИМ ОМИЛИ

6,6  ФОИЗ ЎСИШ
Таµлил ва та³³ос

БУНИНГ ЗАМИРИДА НИМАЛАР МУЖАССАМ?

Жаҳоннинг кўплаб нуфузли 
рейтинг агентликлари ҳам Ўзбе-
кистоннинг рейтинги барқарор 
сақланиб қолаётганини ижобий 
баҳолаяпти. Ташқи инвесторлар 
ишончи ортгани туфайли халқаро 
бозорларда 4 миллиард долларлик 
евробонд жойлаштирилди. Нати-
жада жорий йилда инвестициялар-
нинг ялпи ички маҳсулотдаги улу-
ши 33 фоиздан ошади. 

Асосий солиқ ставкалари ўзга-
ришсиз қолаётган ҳолатда бюджет 
даромадларини кўпайтиришнинг 
бирдан бир йўли солиқ маъму-
риятчилигини такомиллаштириш 
экани қайд этилди. Давлатимиз 
раҳбари бу тадбиркорлар фаолия-
тига аралашиш орқали эмас, балки 
рақамлаштириш, сунъий интеллект 
ва яширин иқтисодиётни “соя”дан 
чиқариш ҳисобига бўлиши керак-
лигини таъкидлади.

Йиғилишда 2025 йилга мўлжал-
ланган иқтисодий режалар ҳам кў-
риб чиқилди. Келгуси йилда ялпи 
ички маҳсулот ўсишини сақлаб 

 қолиш учун барча имконият борли-
ги айтилди. Бунинг учун режалаш-
тирилган лойиҳаларни ўз вақтида 
ишга тушириш, транспорт-логис-
тика, ахборот технологиялари, агро 
ва молиявий хизматларни ривож-
лантириш талаб этилади. Булар 
ўз-ўзидан бўлиб қолаётган ёки бў-
либ қоладиган ишлар эмас. Бунинг 
замирида пухта ўйланган режа ва 
ислоҳотлар мужассам. Бинобарин, 
сўнгги йилларда ишлаб чиқаришни 
модернизациялаш, техник ва тех-
нологик жиҳатдан янгилаш, юқори 
технологияли қайта ишлаш тармоқ-
ларини қўллаб-қувватлаш, иқти-
содиёт тармоқлари учун самарали 
рақобатбардош муҳитни шакллан-
тириш, ички ва ташқи бозорда мил-
лий товарлар рақобатбардошлигини 
таъминлашга катта эътибор қара-
тилмоқда. Иқтисодиётда энергия 
ва ресурслар сарфини камайтириш, 
экспорт таркиби ва географиясини 
кенгайтиришга устувор вазифалар 
сифатида қараляпти. 

Президент ташрифидан с´нг

Қоидабузарлик ҳақида шу муддатда 
Йўл ҳаракати хавфсизлиги хизматига 
маълумот юборилмаса, ҳайдовчи 
маъмурий жавобгарликка тортилмайди. 
Қонунчилигимиздаги бу каби янгиликлар 
йўлларда ҳаракатланиш хавфсизлигини 
таъминлашда қандай самара беради?

Эрта тонгда ўқиш, иш ёки бошқа 
бирор юмуш билан уйдан кўчага чи-
қар эканмиз, шу лаҳзадан бошлаб ҳар 
биримиз йўл ҳаракати иштирокчисига 
айланамиз. Бу жараёнда йўл ҳаракати 
қоидаларига қатъий амал қилиш хавф-
сизликнинг муҳим омилидир. Албатта, 
кўзланган манзилга тез ва осон етиб 

олишимиз учун, аввало, йўлларда яра-
тилган шароитлар ҳам муҳим. Кейинги 
йилларда юртимизда бу соҳага эътибор 
тобора кучайиб, ҳуқуқий ва ташкилий 
ишлар кўлами кенгаяётгани шароитлар-
ни яхшилашга асос бўлаётир.

Ўтган ҳафтада Президентимиз жойларда 
ижтимоий-иқтисодий ислоҳотларнинг бориши, йирик саноат 

лойиҳалари, янги корхоналар ва таълим масканлари фаолияти 
билан танишиш мақсадида Навоий вилоятига ташриф буюрди. 
Ташриф давомида давлатимиз раҳбари вилоят фаоллари билан 

учрашиб, ҳудудни ижтимоий-иқтисодий ривожлантириш бўйича 
келгуси устувор вазифаларни белгилаб берди.

Сафар чоғида Президентимиз билдирган ташаббуслар ва илгари 
сурган таклифлар вилоят фаоллари томонидан илиқ кутиб олинди.

Президентимизнинг Навоий вилоятини 
ижтимоий-иқтисодий ривожлантириш вази-
фалари бўйича ўтказган йиғилишда алоҳи-
да таъкидлаб айтган “мутасадди идоралар 
маҳаллийлаштириш масаласида тегишли 
корхоналар билан яқиндан ҳамкорлик қил-
са ва тадбиркорларимизга зарур шароитлар 
яратиб берилса, ҳозирга қадар импорт бў-
лаётган жуда кўп маҳсулотларни ўзимиз-
да бемалол ишлаб чиқариш мумкин”лиги 
ҳақидаги фикрлари нақадар тўғри эканини 
мана шу корхона мисолида яққол кўрса бў-
лади.

“NAVPROMLITMASH” масъулия-
ти чекланган жамиятини навоийлик 
таниқли тадбиркор Иброҳим Файзиев 
2007 йили очган. Бизнес вакили “Фаол 

тадбиркор” кўкрак нишони, Ўзбекистон 
Республикаси Президентининг ташак-
курномаси ва “Дўстлик” ордени билан 
тақдирланган.

Корхонада саноатда ишлатиладиган 
ностандарт ускуна ва бутловчи қисмлар, 
мис ва латун қувурлар, чўян ва пўлатдан 
қуйма металл маҳсулотлари, иссиқлик 
электр станцияларида фойдаланиладиган 
иссиқлик алмаштиргичлари, тоғ-кон са-
ноати учун ҳар хил турдаги бутловчи қисм-
лар ва ускуналар деталлари, автомобиллар 
ҳамда махсус техникалар учун ҳаво ҳамда 
мой фильтрлари каби маҳсулотлар ишлаб 
чиқарилади.

Мамлакатимизда тадбиркорларга иқти-
содиётнинг таянчи сифатида қаралиб, биз-
нес муҳити тобора қулайлаштириб борил-
моқда. Маҳалладаги якка тадбиркорликдан 
тортиб, йирик лойиҳаларгача қўллаб-қув-
ватланмоқда. Натижада бизнесга қизиқиш 
ва ундан манфаатдорлик ошиб бормоқда.

Бунинг бош омили ҳаёт талабидан келиб 
чиқиб, тадбиркорларнинг ўз таклифлари 
асосида иш тутилаётганидир.

Анъанадагидек, бу йил ҳам 20 август 
куни давлатимиз раҳбари тадбиркорлар 
билан очиқ мулоқот қилди. Унда айтилган 
муаммо ва фикрлар асосида тадбиркорлар-
нинг ҳуқуқий ҳимоясини кучайтириш, тек-
ширувларни тартибга солишга қаратилган 
чора-тадбирлар ишлаб чиқилди.

Унга кўра, 2025 йил 1 январдан бошлаб 
битта ҳуқуқбузарлик учун битта жавобгар-
лик чорасини белгилаш назарда тутилмоқ-
да. Жумладан, тадбиркорлик фаолиятини 
якка тартибдаги тадбиркор сифатида рўй-
хатдан ўтмасдан амалга оширганлик учун 
молиявий жарима бекор қилинмоқда.

Шунингдек, рақамли маркировкалаш 
қоидаларини ҳамда фискал белгиларни акс 
эттириш тартибини бузиш, ходимлар сони-
ни яшириш учун маъмурий жавобгарлик 
бекор қилинади.

Низолар ҳал қилинишини енгиллишти-
риш мақсадида 2025 йил 1 мартдан судда 
иш юритиш тарафлар келишуви билан ту-
гатилганда давлат божининг бир қисмини 
қайтариб бериш тартиби жорий этилади.

Тадбиркорлар фаолиятини назорат қи-
лишга ваколатли органлар ва уларнинг 
назорат соҳалари рўйхати тасдиқланади. 
Бунда рўйхатда йўқ масалалар бўйича тад-
биркорлар фаолиятини текшириш тақиқ-
ланади. Тадбиркорлар фаолиятида ўткази-
ладиган барча текширувлар “Ягона давлат 
назорати” ахборот тизими орқали хабардор 
этиш тартибида амалга оширилади.

2025 йил 1 январдан бошлаб текширув-
лар “Хавфни таҳлил қилиш” электрон ти-
зими доирасида тадбиркорларни 3 та тои-
фага ажратган ҳолда ўтказилади.

Тақдимотда, шунингдек, тадбиркорлар 
фаолиятида ноқонуний текширувларнинг 
олдини олиш, назорат органларининг тек-
ширувчи ходимлари малакасини ошириш 
бўйича ҳам фикрлар билдирилди.

Давлатимиз раҳбари бу чораларни ҳу-
қуқий жиҳатдан такомиллаштириш, ама-
лиётда адолатли қўлланишини таъминлаш 
бўйича кўрсатмалар берди.

ЎзА

Бу соҳани ҳаёт талабига мос равишда 
ривожлантириш чоралари кўрилмоқда. 
Электр энергияси ишлаб чиқариш, уза-
тиш ва тақсимлаш жараёнлари алоҳида 
компанияларга ажратилиб, инвестиция 
учун имкониятлар яратилди. Охирги беш 
йилда электр энергияси ишлаб чиқариш-
га 4 миллиард 300 миллион доллар ин-
вестиция кириб келди, 5,7 гигаватт янги 
қувватлар яратилди.

Тармоқдаги 4 та корхона — “Ўзбекис-
тон миллий электр тармоқлари”, “Ҳудудий 
электр тармоқлари”, “Иссиқлик электр 
станциялари” ҳамда “Ўзбекгидроэнерго” 
акциядорлик жамиятлари халқаро кредит 
рейтингини олишга эришди. Эндиги қа-
дам — трансформация орқали рақобатбар-
дош компанияларга айланиш. Бу электрни 
истеъмолчиларга кафолатли етказиб бе-
риш учун ҳам, инвестицияларни мустақил 
жалб этиш учун ҳам асосий омил.

Йиғилишда шу борадаги чора-тадбир-
лар муҳокама қилинди. Ҳар бир энер-
гетика корхонасининг биринчи галдаги 
вазифаси таннархни камайтириш экани 
таъкидланди. Бунга лойиҳаларни мақбул-
лаштириш, йўқотишларни камайтириш 

ва харидларни такомиллаштириш орқали 
эришиш мумкинлиги кўрсатиб ўтилди.

Тақсимлаш тармоқларини хусусий 
шериклик асосида инвесторларга бериб, 
уларни модернизация қилишга 4 мил-
лиард доллар инвестиция жалб қилиш 
мумкин. Шу мақсадда келгуси йилда 
 Самарқанд, Жиззах ва Сирдарёдаги тар-
моқлар бошқарувига хусусий оператор-
ларни жалб этиш режалаштирилмоқда.

Ўтган йили қабул қилинган энергети-
када рақобат бозорини ташкил этиш кон-
цепцияси доирасида тармоқ корхоналари 
трансформациясини тезлаштириш, улар-
да замонавий бошқарув тизимини жорий 
этиш бўйича кўрсатмалар берилди. 

Келгуси йил энергетика корхоналари 
учун тежамкорлик ва самарадорлик йили 
бўлиши қатъий белгиланди. Тармоқ ком-
панияларини қуйи бўғингача трансфор-
мация қилиш ва рақамлаштириш вазифа-
си қўйилди.

Мутасаддилар ушбу корхоналарда ха-
ражатларни самарали бошқариш бўйича 
режаларини баён қилди.

ЎзА

Президент Шавкат Мирзиёев 4 ноябрь 
куни тадбиркорларнинг ҳуқуқий 

ҳимоясини кучайтиришга оид таклифлар 
тақдимоти билан танишди.

Президент Шавкат Мирзиёев 4 ноябрь куни 
электр энергетикаси соҳасини трансформация 

қилиш, ҳудудлардаги электр тармоқлари 
бошқарувига хусусий операторларни жалб 

қилиш масалалари бўйича йиғилиш ўтказди.
МУ²ИМ ªЗГАРИШЛАР ВА 

ТАРА¯¯ИЁТНИНГ ЯНГИ ДАВРИ
Навоийнинг эртанги 
истиқболига дахлдор 

вазифалар белгилаб олинди

ОДДИЙ ИШЛАБ ЧИ¯АРУВЧИДАН
ЙИРИК ЭКСПОРТЧИГА 
АЙЛАНГАН КОРХОНА

Давлатимиз раҳбари Навоий вилоятига 
ташрифи чоғида Навоий шаҳридаги саноат зонасида 

“NAVPROMLITMASH” масъулияти чекланган жамиятининг 
“Universal filter” бренди остида фильтр ишлаб чиқарувчи 

корхонаси фаолияти билан ҳам танишди.

МИЛЛАТ УЧУН 
ЖОНФИДОЛИК 

£ИЛГАН БУТУН ОДАМ

Сид³ий Хондайли³ий 
таваллудининг 140 йиллигига

Жорий йил 17 октябрда давлатимиз раҳбари ҳузурида 2024 йилда иқтисодиётда кутилаётган 
натижалар ва 2025 йил учун мўлжалланган асосий макроиқтисодий кўрсаткичлар 

муҳокамаси юзасидан йиғилиш бўлиб ўтди. Жаҳондаги қийин вазиятга қарамай, ички 
имкониятларни ишга солиш ҳисобига ўтган 9 ойда мамлакатимиз иқтисодиёти 6,6 фоиз, 

саноати 7 фоиз ўсди. Йил якунигача камида 6 фоиз ўсиш кутилмоқда. 

 УЧУН  48 СОАТЛИК  МУДДАТ
РАДАРЛАР  ҚАЙД  ЭТГАН  ҚОИДАБУЗАРЛИК 

£онунчиликда янгилик

Тумандаги катта муаммолардан бири ишсизлик эди. Ўтган қисқа муддатда 
бу йўналишда кўплаб лойиҳалар амалга оширилди. Асосий эътибор аҳоли бандлигини 

таъминлаш ва даромад топишига кўмаклашишга қаратилди.

Президент ³арорлари – µаётда ва назоратда 

Ислоµотлар амалда

Аббос анча ўйлаб, дўкон очди. Аммо 
шу яқин атрофдан улгуржи харид қилган 
молларига талаб унчалик юқори эмасди. 
Бундан ташқари, улгуржи дегани деярли 
бозордан фарқ қилмас, бирор сўм ортти-
риш мушкул эди. Ёш бўлса-да, изланишдан 
тўхтамади. Бошқалардан маслаҳат сўради. 
Тажрибали савдо ходимлари йўл-йўриқ 
кўрсатди. Тошкент шаҳрига, айнан у из-
лаган товарнинг улгуржи бозорига бориб, 
арзон нархларда маҳсулот олиб келадиган 
бўлди. Энди савдоси юришди. Сифатли ки-
йим сотгани боис, харидор ўзи излаб кела-
диган бўлди. 

Савдо яхшиланиб, Аббос ўзини анча ўнг-
лаб олганидан кейин нима бўлди-ю, у сота-
диган мол топилмай қолди. Суриштирса, ўша 
маҳсулот келадиган давлат билан савдо йўл-
лари ёпилибди. Қачон очилиши номаълум. Бу 
ёқда дўкон деярли бўшаб борарди. 

Бир пайтлар Сўх эътибордан четда эди. 
Туманни комплекс ижтимоий-иқтисодий 
ривожлантириш, аҳоли турмуш тарзини ях-
шилаш, фаровонлигини ошириш, хомашё за-
хираларидан самарали фойдаланиш, тадбир-
корликни қўллаб-қувватлаш орқали одамлар 
бандлигини таъминлаш ишлари ўлда-жўлда 
қолиб кетди. Ўтган асрнинг 80-йилларида 
қурилган ва туманда ягона бўлган пойабзал 
фабрикаси фаолияти тўхтаб қолди.

Қўшни Қирғизистон ва Тожикистон би-
лан боғловчи инфратузилма тармоқларида 
ўзига хос қийинчиликлар бўй кўрсатди. Бу 
ерга келиш, ундан чиқиш учун чегара пост-
ларидан ўтиш, паспорт назорати билан боғ-
лиқ ишлар кўплаб ноқулайликлар келтириб 
чиқаргани бор гап. Фарғона ёки шундоқ 
қўшни Риштон туманига бориш учун юзлаб 
чақирим йўл босиларди.

Президентимизнинг “2020-2021 йил-
ларда Фарғона вилоятининг Сўх туманини 
комплекс ижтимоий-иқтисодий ривожлан-
тириш чора-тадбирлари тўғрисида”ги қа-
рори олис масканда янги ҳаёт эшикларини 
очди.

Бугун қўшни давлат чегарасидан ўтиб, 
Сўх туманига қадам қўйган киши улкан бун-
ёдкорлик ва янгиланишлар гувоҳи бўлади. 
Равон йўллар, замонавий уй-жой, ишлаб чи-
қариш корхоналари, электр, ичимлик сув би-
лан боғлиқ ҳаётий масалаларга ечим топил-
ди. Аҳолини иш билан таъминлаш, таълим, 
тиббиёт, қўйингки, барча соҳада ҳаётбахш 
ислоҳотлар амалга оширилди, ошириляпти.

— Туманимиздаги муаммолар кеча ёки 
бугун пайдо бўлиб қолгани йўқ. У йиллар 
давомида ечимини кутиб турганди, — дей-
ди Сўх тумани ҳокими Сайидбаҳром Са-
йидмусаев. — Турли вазирлик вакиллари, 
сектор раҳбарлари, фаоллар билан ҳар бир 
маҳалла ва оилалар ҳаёт тарзини ўрганиш 
юзасидан ишлаб чиқилган амалий чора-
тадбирлар натижасида барча муаммога 
ечим топилди. Кейинги йилларда тўқи-
мачилик, озиқ-овқат маҳсулотлари, қури-
лиш материаллари ишлаб чиқариш, мева 
етиштириш, қайта ишлаш йўналишлари 
ривожланмоқда. Туманимизда салоҳиятли 
тадбиркорлар кўп, имконият ҳам, шароит 
ҳам керагидан ортиқ. Инвестиция жалб 
этиш, ишлаб чиқариш, иш ўрни очиш ва 
экспортни икки баробар ошириш имко-
ниятига эгамиз. Бу ишларни бажариш 
учун ҳудудни ижтимоий-иқтисодий та-
раққий эттириш бўйича алоҳида дастур 
ишлаб чиқдик. Хусусан, балиқчиликни 
ривожлантириш мақсадида Сўх дарёси 
қирғоқларидан фойдалана бошладик. Сув 
ҳавзалари ташкил қилиш орқали 60 тонна 
балиқ етиштириш, янги ўзлаштирилаёт-
ган Қайроқ массивидан 200 гектар ерни 

Кª²НА МАСКАННИНГ ªЗГАЧА ¯ИЁФАСИ
Сўх ҳар қандай одамни мафтун 
этади. Олой тизмасининг 
Қатронтоғ, Обишир, Лазар 
тоғ ёнбағрида жойлашган бу 
масканнинг зилол булоқлари, 
жўшқин сойлари, кўкка 
талпинган арчалари ва бетакрор 
табиати ёрқин таассурот 
қолдиради. Камтар, содда, 
самимий, меҳмондўст одамлар 
қўним топган бу ажиб гўшада 
83 мингдан ортиқ юртдошимиз 
умргузаронлик қилиб келади.

 ажратиб олиб, биринчи босқичда 80 гек-
тарида кооперация усулида малиначилик 
плантациялари барпо этиш ва ижтимоий 
кўмакка муҳтож оилаларга бўлиб бериш 
чоралари кўриляпти. 

Жавпая массивида ўзлаштирилган 60 
гектар ерда доривор ўсимлик ва 100 минг 
туп тут кўчати экилган плантация ташкил 
этилмоқда. Бу туманимизда саноат пил-
лачилигини ривожлантириш, йилига 3-4 
мартагача пилла ҳосили териб олиш имко-
нини беради. Бугун саноат маҳсулотлари 
ишлаб чиқариш йўналишида 200 га яқин 
корхона фаолият юритмоқда. Жорий йилда 
саноат маҳсулотлари ишлаб чиқариш қий-
мати 147,4 миллиард сўмга етказилади. Бу 
аввалги йилларга қиёслаганда 1,8 баробар 
кўп. Ҳозирги мураккаб шароитда жаҳон 
бозорига янги йўл очиш, инвестиция олиб 
келишга эътибор ошди. 2024-2025 йиллар-
да умумий қиймати 46,6 миллион доллар 
бўлган 8 та лойиҳа шакллантирилди. Бу-
гунгача 23,6 миллион доллар миқдорида 
тўғридан тўғри хорижий инвестиция ва 
кредитлар ўзлаштирилди. Травертин ва 
гипс конларини ўзлаштириш ҳисобига са-
ноатга қўшимча қиймат киритилиб, кўп-
лаб янги иш ўринлари очиляпти.

Сўхда етиштирилиб, қайта ишланаётган 
сархил мева-сабзавот ва саноат маҳсулотла-
ри аллақачон мамлакат ва яқин давлатларда 
харидорини топиб улгурди. “Арслон экс-
пресс инвест” МЧЖда қурилиш материал-
лари ишлаб чиқариш ҳажми икки баробар 
кўпайиб, қўшимча 100 та иш ўрни очилди. 
“Сўх Шафран экспорт” ишлаб чиқариш 
кооперативи ташаббуси билан заъфарон 
доривор маҳсулотларини етиштириш ва 
қадоқлаш йўлга қўйилди. “Девайрон” ма-
ҳалла фуқаролар йиғинида иш бошлаган 
тикувчилик корхонаси маҳаллалардаги 
ишсиз ўтирган 100 га яқин хотин-қизнинг 
бандлигини таъминлади.

— Маҳаллий хомашёдан болалар ва кат-
талар мавсумий трикотаж маҳсулотлари 
ишлаб чиқаряпмиз, — дейди “Авилон Сўх” 
МЧЖ иш юритувчиси Флюра Бўтаева. — 
Маҳсулотларимиз ички бозордан ташқари 
Россия ва Озарбайжонга экспорт қилин-
моқда. Йил охирига қадар экспорт қиймати-
ни бир миллион долларга етказамиз. Корхо-
на ҳузурида қисқа муддатли ўқув курси ҳам 
очганмиз. Тикувчиликка қизиққанларнинг 
шу курсларда назарий ва амалий билим 
олиши учун керакли шароит яратилган.

Тоғларга 
бўйлашган бинолар

Сўхдаги улкан янгиланиш ва бунёдкор-
ликлар ҳақида гап кетганда, албатта, аҳо-
лини уй-жой билан таъминлаш борасида 
қилинган ишларга тўхталмай иложимиз йўқ.

Ҳозиргача бу ерда бирорта кўп қават-
ли уй-жой қурилмаган. Шу боис, аксарият 
хонадонларда икки-уч оила бирга яшашга 
мажбур бўлган. Бугун бу борада янги тизим 
яратилди. “Чашма”, “Девайрон”, “Навобод” 
маҳалла фуқаролар йиғинлари ҳудудида  
7 та 220 хонадонли кўп қаватли уй-жой қу-
риб битказилди. Уларнинг 170 таси эҳтиёж-
манд, ижтимоий ҳимояга муҳтож оилаларга 
имтиёз асосида берилди.

— Иккинчи гуруҳ ногирониман. Шу 
пайтгача бир уйда уч оила яшаб келган-
миз, — дейди янги уй соҳиби Додошоди 
Шодиев. — Тоғ ёнбағрида ҳар жиҳатдан 
қулай ва шинам мана шундай кўп қават-
ли уйлар қурилади, дейишганида ишон-
маганмиз. Ҳаммаси ҳақиқат экан. Икки 
хонали хонадонда эмин-эркин яшаяп-
миз. Уйимизга туташ ҳудудларда болалар 

 майдончалари, савдо ва хизмат кўрсатиш 
шохобчалари фаолияти йўлга қўйилган.

Айни кунда “Арслон Экспресс инвест” 
МЧЖ ташаббуси билан “Навобод” маҳал-
ла фуқаролар йиғинида яна 3 та 7 қаватли 
уй-жой, савдо ва тиббий хизмат кўрсатиш 
тармоқлари жадал қурилмоқда.

Ишсизликдан холи ҳудуд
Тумандаги катта муаммолардан бири 

ишсизлик эди. Ўтган қисқа муддатда бу 
йўналишда кўплаб лойиҳалар амалга оши-
рилди. Асосий эътибор аҳоли бандлигини 
таъминлаш ва даромад топишига кўмакла-
шишга қаратилди.

Сўх туманини ишсизликдан холи ҳудудга 
айлантириш мақсадида йил якунига қадар 

9 мингдан ортиқ доимий, мавсумий ҳамда 
вақтинчалик иш билан аҳоли бандлигини 
таъминлаш дастури ишлаб чиқилди. Бу йў-
налишда хорижий инвестиция, маҳаллий 
саноат, хизмат кўрсатиш, тадбиркорлик, 
қишлоқ хўжалиги тармоқларини ривожлан-
тиришга эътибор ошди. Биргина оилавий 
тадбиркорликни ривожлантириш дастур-

лари доирасида 364 фуқарога 7 миллиард 
791 миллион сўмлик имтиёзли кредитлар 
ажратилиб, ишсиз оилаларнинг 560 дан 
ортиқ аъзоси бандлиги таъминланди. Банк 
ҳисобидан ташаббускорларнинг 118 та мик-
ролойиҳаси учун 10 миллиард 40 миллион 
сўм кредит ажратилди. “Бизнесга биринчи 
қадам” дастури асосида доимий даромадга 
эга бўлмаган, ўзини ўзи банд қилган жис-
моний шахслар учун банклар томонидан 
50 фуқарога 17 миллион сўмгача миқдорда 
микрокредит берилди.

— Йил якуни билан камбағаллик даража-
сини 13,3 фоиздан 11,1 фоизга (йил бошига 
нисбатан 2,1 фоизга), ишсизлик даража-
сини 4,4 фоизга тушириш бўйича амалий 
ишлар қилинмоқда, — дейди Сўх тумани 
камбағалликни қисқартириш ва бандликка 
кўмаклашиш бўлими раҳбари Қосимжон 

Ҳайдаров. — Шу кунгача Сайхунобод ва 
Уйчи туманлари тажрибаси асосида ҳар 
бир маҳалладан 50 та — жами 1350 та хо-
надон танлаб олинди. Бунда асосий эъти-
бор оғир тоифадаги (даромади 1 миллион 
сўмдан кам), ишлашга иштиёқи бор 151 хо-
надонга қаратилди. Уларга иссиқхона, чор-
вачилик, паррандачилик ва асаларичилик 

 йўналишида амалий кўмак берилди. Бунинг 
ҳисобига 530 кишининг даромадли меҳнат 
билан бандлиги таъминланди. Келгусида 
уларнинг томорқадан олаётган даромади 60-
70 миллион сўмга, жон бошига ойига ўртача  
1,5-2 миллион сўмга етказилади. Бундан 
ташқари, тадбиркорлик қилиш истагида-
гиларга 13,2 миллиард сўм, ишсиз, ижти-
моий дафтарларга киритилган фуқароларга  
900 миллион сўм субсидия ажратилади.

Тиббиёт туризми 
ривожланмоқда

Сўх туманида тиббиёт туризмига эъти-
бор қаратилмоқда. Бу бежиз эмас. Мусаф-
фо об-ҳаво, қулай ижтимоий муҳит, қўшни 
мамлакатлар билан бориб келишда йўлга 
қўйилган янги тартиб-тамойил, имтиёз ва 
имкониятлар маҳаллий ва хорижий сайёҳ-
ларнинг бу масканга қизиқишини ошираёт-
гани табиий.

Таҳлилларга кўра, 2022-2023 йилларда 
туманда умумий қиймати 2,1 миллион дол-
ларлик 11 та тиббий хизмат кўрсатиш лойи-
ҳаси ишга туширилди. Бу нафақат сўхлик, 
балки қўшни мамлакат фуқароларига ҳам 
малакали тиббий хизмат кўрсатиш имко-
ниятини бермоқда.

— Жорий йилнинг ўтган олти ойида қир-
ғизистонлик 816 фуқарога тиббий хизмат 
кўрсатдик, — дейди “Сабрина Невромед” 
хусусий клиникаси раҳбари Солижон Му-
саев. — Бу ерда замонавий диагностика, да-
волаш, жарроҳлик амалиёти билан боғлиқ 
барча шарт-шароит яратилган. Айни кунда 
тиббий хизмат турларини кўпайтириш, сифа-
тини янада яхшилаш бўйича ишлаяпмиз. Шу 
мақсадда янги тиббий жиҳозлар олиб келиш, 
шифокорлар малакаси ва маҳоратини оши-
риш, илғор иш тажриба ва амалиётни шу ерда 
оммалаштиришга эътибор беряпмиз.

— Қирғизистоннинг Ҳайдаркон қиш-
лоғидан келдим, — дейди Муҳиддин 
 Матисоқов. — Бўғинларим оғригани боис, 
тез-тез шифокорларга мурожаат қилиб ту-
раман. Бизга яқин қўшни ҳудудда замона-
вий тиббий хизмат турлари ва сифати ях-
шилангани узоғимизни яқин, оғиримизни 
енгил қиляпти. Бу ерга келиб даволаниш 
ҳар жиҳатдан қулай. Аввало, яшаш жойи-
мизга яқин. Қолаверса, малакали тиббий 
хизмат, тоза ҳаво соғлиғимизни тиклашда 
ҳар жиҳатдан кўмак бермоқда. Аввалла-
ри бундай имконият йўқ эди. Даволаниш 
учун узоқ йўл босиб, туман ва вилоят мар-
казларига боришга мажбур эдик. Айниқса, 
қорли-қировли кунларда тоғ йўлларида ҳа-
ракатланиш ноқулай эди. Энди бу қийин-
чиликлар ортда қолди.

Аҳоли ҳаёт тарзи, фаровонлиги учун му-
ҳим шарт-шароитлар яратиш борасида бун-
дан тўрт йил аввал бошланган ислоҳотлар 
самара беряпти. Янги уй-жойлар, саноат, 
ижтимоий соҳа объектлари, ёшларга касб-
ҳунар ўргатиш, аҳоли бандлигини таъмин-
лаш, малакали тиббий хизмат йўналишлари 
кўҳна масканга янги ҳаёт тарзини олиб кир-
ди. Буларнинг барчаси олис тоғ қишлоқла-
рида янги Ўзбекистоннинг янги тамаддуни 
юз очганидан далолат бериб турибди.

Расулжон КАМОЛОВ,
“Янги Ўзбекистон” мухбири

“ХОРИЖДАН МА²СУЛОТ КЕЛИШИНИ 
КУТМАЙМИЗ, ªЗИМИЗ ИШЛАБ ЧИ¯АРАМИЗ”

Кўпчиликка осон 
кўринадиган савдо-
сотиқнинг ўзи бўлмайди. 
Қайсидир ҳудуддан 
сифатли, иложи борича 
арзон товар топиб келиб, 
уни пуллаш учун кишидан 
анчагина маҳорат талаб 
этилади. Соҳада уддабурон 
бўлмаса, ҳисоб-китобни 
яхши юритмаса, иши узоққа 
бормаслиги аниқ. 

— Нима қилишимизни билмай қолдик, — 
дейди Косон туманидаги ёш тадбиркор 
Аббос Раҳмонов. — Харидорларимиз ҳар 
куни сўраб келар, лекин маҳсулот йўқли-
гидан тайинли жавоб беролмасдик. Энг 
ажабланарлиси, ўша пайтларда айнан эр-
каклар бош кийимини ишлаб чиқариш би-
лан юртимизнинг деярли бирор ҳудудида 
ҳеч бир тадбиркор шуғулланмас экан. Қан-
чалик изламайлик, иложини қилолмадик. 
Охири шуни ўзимизда ишлаб чиқаришни 
йўлга қўйсак, нима бўларкан, деган савол 
пайдо бўлди. Лойиҳа ишлаб чиқиш ҳарака-
тига тушдим. Хорижда ҳам менга ўхшаган 
одамлар шуни тайёрламоқда-ку, наҳотки 
мен эплолмасам, дея ўрганишга кириш-
дим. Анча пайтгача айнан бош кийим 
савдоси билан шуғулланганим боис, бир 
оз тажрибам бор эди. Шу сабаб интернет 
орқали хориждаги ишбилармонлар билан 
мулоқот қилдим. Хитойлик мутахассислар 
билан алоқа ўрнатиб, ускуналарни топ-
дим. Сўнг имтиёзли кредит олиб, четдан 
керакли жиҳозларни келтирдим. Тикув ма-
шиналари харид қилдим. Аста-секин ишга 
киришдим. 

Оилавий корхона ташкил этиб, тўрт 
киши билан иш бошлаган ёш тадбиркор 
дастлаб қийналди. Кўпчилик буни эплаб 
кетишига ишонмасди. Баъзилар ёш йигит-

ни бу йўлдан қайтармоқчи ҳам бўлди. Шун-
дай бўлса-да, у енг шимариб олға интилди. 

Янги йўналиш бўлгани боис, соҳада таж-
риба етишмасди. Тикувчилар кўп бўлгани 

 билан бирор киши айнан замонавий бош ки-
йим тикишни билмасди. Шунда у яна интер-
нет орқали мутахассисларга мурожаат қилиб, 
ўрганишга интилди. Изланди, билмаганини 
сўради, маслаҳат солди, ниҳоят йўналишга 
тушиб олди. 

— Қачон хориждан маҳсулот келаркан, 
дея термилиб ўтирадиган вақтлар бугун 
ортда қолди, — дейди Аббос. — Аслида, 
киши бирор ишни бажаришни астойдил 
хоҳласа, бунинг уддасидан чиқиши аниқ. 
Бошида ўзига яраша қийинчиликлар бўл-
ди, лекин тўхтатишни хаёлимга ҳам кел-
тирмадим. Муҳими, айнан мен каби ёш 
тадбиркорлар қўллаб-қувватланаётгани 
катта куч берди. Бир неча бор имтиёзли 
кредит олдим. Бугун хонадонимда тикув 
цехи очганман. Ҳозир қишки мавсумга мос 
эркаклар бош кийими тикилмоқда. Ҳар 
фаслга қараб харидорларнинг талаби бў-
йича маҳсулотлар тайёрлаб берамиз. Айни 
пайтда кунига 600-700 дона тайёр маҳсу-
лот тикиб, асосан, Тошкент ва Самарқанд 
шаҳри бозорларига етказиб  беряпмиз. 
Мамлакат бўйлаб маҳсулотимизни сотиб 
олувчилар анчагина. 

Аббос Раҳмонов оилавий корхонасида 
илк бор тўрт киши иш бошлаган бўлса, 
бугун улар сафи эллик нафарга етган. Цех-
да меҳнат қилувчи яқин атрофдаги хотин-
қизлар, асосан, “Аёллар дафтари”, “Ёшлар 
дафтари” ва “Темир дафтар”да рўйхатда 
турувчилар.

— Олдин ишсизлигим боис, маҳалламиз-
да “Ёшлар дафтари”да рўйхатга олинган-
дим, — дейди Зилола Бердиева. — Ёшлар 
етакчиси тавсияси асосида бу ерга ишга қа-
бул қилишди. Цехда иш бошлаганимга бир 
ярим йил бўлди. Икки миллион сўмдан ортиқ 
маош оламан. Ишчилар учун барча имко-
ниятлар мавжуд. Яшаш жойимизга яқинлиги 
ҳам менга анча қулай. 

Оилавий корхонада тикилаётган бош ки-
йимлар хорижникидан қолишмайди. Яна бир 
муҳим жиҳати, маҳсулотлар махсус бренд ос-
тида савдога чиқарилмоқда. 

Ҳозир ойига ўртача эллик миллион сўм-
га яқин соф даромад олаётган ёш тадбиркор 
янги лойиҳалар устида ишламоқда. Унинг 
айтишича, қўшни маҳалладан яқинда со-
тиб олган жойида янги ишлаб чиқаришни 
йўлга қўйишни мақсад қилган. Келгуси 
йилда яна қўшимча камида ўттиз кишига 
иш ўрни очилади. Бундан ташқари, импорт 
ўрнини босувчи айрим маҳсулотлар шу ер-
нинг ўзида тайёрланиб, ички бозорни арзон 
ва сифатли товар билан тўлдиришга замин 
яратилади.

Акбар РАҲМОНОВ,
“Янги Ўзбекистон” мухбири 

— Олдин ишсизлигим 
боис, маҳалламизда 
“Ёшлар дафтари”да 
рўйхатга олингандим, — 
дейди Зилола Бердиева. — 
 Ёшлар етакчиси тавсияси 
асосида бу ерга ишга 
қабул қилишди. Цехда 
иш бошлаганимга бир 
ярим йил бўлди. Икки 
миллион сўмдан ортиқ 
маош оламан. Ишчилар 
учун барча имкониятлар 
мавжуд. Яшаш жойимизга 
яқинлиги ҳам менга анча 
қулай. 

СЎХДАГИ УЛКАН ЯНГИЛАНИШ ВА БУНЁДКОРЛИКЛАР

3Йиғилишда Президентимиз Навоий вилояти маънавий тарбия, маърифий юксалиш йўлида 
барчага ўрнак ва намуна бўлиши, таъбир жоиз бўлса, юртимизнинг маънавий брендига 

айланиши зарурлигини таъкидлагани фақатгина маънавий-маърифий соҳа вакилларига 
эмас, балки барча навоийликларга бирдек шарафли масъулият юклади.

2024 йил 5 ноябрь, 224-сон

— Мамлакатимизда бизнес юритиш учун 
қулай шароит яратиб берилаётганини кўриб, 
мен ҳам бизнес билан шуғулланишга қарор 
қилдим, — дейди Иброҳим Файзиев. — 
Ўзим саноат тармоғида ишлаганим, яхши-
гина тажриба тўплаганим, ишлаб чиқариш 
соҳасига қизиқишим катта бўлгани учун 
бизнесимни ҳам айнан ўзим яхши билган 
соҳадан бошладим.

Корхона очилган йили дастлаб оҳак ва 
полизол (халқ тилида тўл дейилади) ишлаб 
чиқарилган, холос. 2017 йилдан корхона фао-
лияти кенгайиб, металлургия ва машинасоз-
лик саноати корхоналари учун жуда керак-
ли бўлган, асосан, импорт ўрнини босувчи 
маҳсулотлар ишлаб чиқариш йўлга қўйилди. 
Натижада 2020 йилда 3,5 миллиард сўмлик, 
2021 йилда 4,1 миллиард сўмлик маҳсулот 

— Aгар яшаш билмоқ, ҳис қилмоқ, дард 
чекмоқ, севмоқ, ёнмоқ, яратмоқ, ҳузур топ-
моқ бўлса, буларнинг барчасини ҳазрат Aли-
шер Навоий асарлари орқали ўрганиш мум-
кин.

Шу боис, халқимиз Aлишер Навоийнинг 
бой ва серқирра ижодий меросини  алоҳида 
қадрлайди. Унда умуминсоний ғоялар, тили-
мизнинг беқиёс сўз бойлиги ва чексиз ифода 
имкониятлари гўзал ифодасини топган. 

Янги Уйғониш — Учинчи Ренессанснинг 
пойдеворини яратишга бел боғланган бугун-
ги кунда Aлишер Навоийнинг меросини чу-
қур ўрганмасдан илгарилаш анча қийин.

Йиғилишда Президентимиз Навоий вилоя-
ти маънавий тарбия, маърифий юксалиш йў-
лида барчага ўрнак ва намуна бўлиши, таъбир 
жоиз бўлса, юртимизнинг маънавий брендига 
айланиши зарурлигини таъкидлагани фақат-
гина маънавий-маърифий соҳа вакилларига 
эмас, балки барча навоийликларга бирдек 
шарафли масъулият юклади. Бу борада барча 
соҳа вакиллари, кексаю ёш бир бўлиб Навоий 
вилоятини юртимизнинг маънавий брендига 
айлантиришга, албатта, ўз ҳиссамизни қўша-
миз.

“Янги Ўзбекистон” мухбири 
Ғолиб АБДУСАЛОМОВ тайёрлади.

— “Янги Ўзбекистон мактаб остонасидан 
бошланади” тамойилининг ҳаётий ифодаси, 
назаримда, Навоий вилояти мисолида ёрқин 
акс этмоқда. Президентимизнинг вилояти-
мизга ташрифи давомида бу алоҳида эътироф 
этилди. Албатта, навоийлик ёшлар олий таъ-
лим муассасаларига кириш кўрсаткичлари 
бўйича республикада пешқадам экани бежиз 
эмас. Давлат дастури асосида аниқ фанларга 
йўналтирилган мактаблар фаолияти, мутлақ 
замонавий мактаблар барпо этилаётгани, 
юқори малакали ўқитувчилар танлов асосида 
ишга қабул қилинаётгани таълим сифатини 
янада юксалтирмоқда. 

Давлатимиз раҳбари ташриф чоғида ус-
тозлар ва ёшлар билан мулоқот қилар экан, 
таълим жараёнининг муҳим бўғини бўлган 
тўгараклар, хусусан, мусиқа, рассомлик, ҳу-
нармандлик, спорт, IT соҳасига доир амалий 
машғулотлар хоналаридаги шарт-шароитлар-
ни кўздан кечириб, бундай имкониятлардан 
самарали фойдаланаётган ёш авлоднинг ин-
тилишларини рағбатлантириб, уларга керак-
ли тавсиялар ҳамда ўгитлар берди. Айниқса, 
шеъриятда истеъдодини намойиш этган ўқув-
чи қиз мисолида бир қатор ёшларга уларнинг 
олий таълим талабаси бўлишида алоҳида им-
тиёз берилиши, нафақат улар ва ота-оналари, 
барчамиз учун ҳам қувончли бўлди. 

— Ўзбекистонимизнинг бепоён ҳудуди-
га Навоий номи берилиши ва бу тарихий 

— Мамлакатимизнинг изчил тараққиёти, 
инсон манфаатлари йўлида кечаётган кенг 
кўламли ислоҳотлар самараси Навоий ви-
лоятида ҳам ўз ифодасини топмоқда. Вилоят 
саноат салоҳияти юқори ҳудуд ҳисобланади. 
Иқтисодий ва инвестициявий имкониятлар 
туфайли сўнгги йилларда бу салоҳият янада 
юксалиб боряпти. Вилоят аҳли саноат, кичик 
бизнес ва хусусий тадбиркорлик, қишлоқ хў-
жалиги, қурилиш, хизмат кўрсатиш соҳала-
рида фидокорона меҳнат қилиб, ватанимизни 
иқтисодий-ижтимоий ривожлантиришга му-
носиб ҳисса қўшмоқда. Бу жараёнларда эса 
Ўзбекистон касаба уюшмалари федерацияси 
Навоий вилояти кенгашининг ҳам амалга 
ошираётган чора-тадбирлари, ташаббус ва 
таклифлари муҳим аҳамият касб этаётир.

Давлатимиз раҳбари Навоий вилоятига 
ташрифи чоғида улкан индустрия лойиҳала-
ри, янги корхоналар ва таълим масканлари 
фаолияти билан яқиндан танишди. Прези-
дентимиз Янги Навоий шаҳарчаси қурилиш 
майдонида бўлиб, биз, нуронийлар ва зиёли-
лар билан ҳам самимий суҳбатлашди. Суҳбат 
давомида вилоятдаги 8 та туман ва 3 та ша-
ҳарнинг эртанги куни қандай бўлади, деган 
саволга жавоб топиш учун келгани, йилдан 
йилга аҳоли сони ўсиб бораётган бир даврда 

ОДДИЙ ИШЛАБ ЧИ¯АРУВЧИДАН

Президент ташрифидан с´нг
Рамазон ЭГАМОВ,
олим:

Навоий шаҳридаги 22-мактаб саховатпе-
ша тадбиркор Абдукарим Саксонов томони-
дан бунёд этилган. Бу ташаббуснинг давлат 
раҳбари эътирофига сазовор бўлганини ало-
ҳида қайд этиш лозим. 

Бугун қишлоқларимиз қиёфаси шаҳар 
тусини олиб, туман марказларида кўп қават-
ли уйлар, замонавий бинолар жадал бунёд 
этилмоқда. Бундай ўзгаришлар самарасини 
Навбаҳор тумани мисолида ҳам кўриш мум-
кин. Айни вақтда туман марказига ташриф 

буюрган киши бу ердаги равон йўллар, кўр-
кам маҳаллалар, ўзига хос меъморий ечимга 
эга иморатларга гувоҳ бўлади. Энг муҳими, 
туманда замонавий саноат комплекслари, 
таълим марказлари сони ҳам йилдан йилга 
кўпайиб, аҳолининг яшаш даражаси тобора 
юксалиб бормоқда. Навбаҳор туманидаги по-
литехникум айни шундай масканлардан бири 
саналади. Президентимиз ушбу таълим мас-
канида бўлиб, фаолиятини эътироф этди ва 
бу йўналишда зарур тавсиялар берди.

Умуман олганда, мазкур замонавий по-
литехникум саноатга ўрта бўғин кадрлари 
етиштиришда юртимизда номдор муасса-
салардан бирига айланиши шубҳасиз. Ўқув 
маскани саноатлашган Навоий вилояти ҳуду-
дидаги йирик корхоналар учун рақобатбар-
дош, ишлаб чиқариш кўникмаларини пухта 
эгаллаган кадрлар тайёрлаб беради. Касбий 
таълим бўйича бу даргоҳнинг “Навоий таж-
рибаси” сифатида эътироф этилгани муҳим 
аҳамиятга эга. 

Бир сўз билан айтганда, Президентимиз-
нинг мазкур тарихий ташрифи навоийликлар 
ҳаётида муҳим ўзгаришларни, хусусан, ви-
лоятимизнинг саноат ва таълим соҳаларидаги 
катта марраларини белгилаб берди.

Назира ТОҒАЕВА,
Ўзбекистон касаба уюшмалари 
федерацияси Навоий вилояти 
кенгаши раиси:

халқимизнинг турмуш шароитини яхшилаб, 
келажак авлодга мустаҳкам замин яратиш 
каби улуғ мақсадларни амалга ошириш за-
рурлигини таъкидлаб ўтди. 

Навоийлик ёшлар ўзлари туғилиб ўсган 
жойларида ишлаб, яхши яшаши учун барча 
ҳудудларда шароит яратиш энг муҳим вазифа 
экани, хусусан, Кармана туманидан Навоий 
шаҳрига ўтказилган 1100 гектар ердан бирин-
чи босқичда 450 гектарга Янги Навоий ша-
ҳарчаси қурилиши бошланиши айтилганида 
барчамизнинг қалбимиз севинчга тўлди. Ша-
ҳарчада қад ростлайдиган кўп қаватли уйлар, 
4170 ўринга мўлжалланган замонавий умум-
таълим мактаблари қурилиши, 1620 ўринга 

эга боғчалар, поликлиника барпо этилиши, 
“Янги Ўзбекистон” боғи, Навоий давлат пе-
дагогика институти негизида Навоий давлат 
университетининг ташкил этилиши барча-
мизни беҳад қувонтирди. 

Президентимиз вилоятимизнинг салоҳия-
ти ва ютуқлари билан бир қаторда ечимини 
кутиб турган муаммолар ва фойдаланилма-
ган имкониятлар ҳақида ҳам тўхталди. Му-
тасаддиларга четга ишлашга кетган одамлар 
билан гаплашиш, уларнинг оила аъзоларидан 
хабар олиш, даромадини ошириш учун ша-
роит яратиш топширилди. Халқни рози қи-
лиш, иш ўринларини яратиш, вилоятимизни 
камбағалликдан холи ҳудудга айлантириш 
каби вазифаларни тизимли давом эттириш 
бўйича ҳам аниқ топшириқлар берди. 

Умуман олганда, ушбу ташриф маънавий 
ҳаётимизда янги ислоҳотлар даврини бошлаб 
берди. Нуронийларимиз, зиёлиларимиз, каса-
ба уюшмаси аъзоларининг, навоийлик йигит-
қизларнинг, барча бўғинда меҳнат қилаётган 
ходимларининг анча вақтдан буён кўнглида 
тўпланиб қолган муаммоларни ҳал этишга қа-
ратилгани билан ниҳоятда аҳамиятли бўлди.

Илгари сурилган амалий ташаббуслар 
эса фақат биргина тизим ёки вилоят, сектор, 
туман раҳбарларига тегишли эмас. Бу барча 
даражадаги раҳбарлар, жумладан, Ўзбекис-
тон Касаба уюшмалари федерацияси Навоий 
вилояти кенгаши зиммасига ҳам катта масъу-
лият юклайди. Демак, белгилаб берилган ва-
зифалар ижросини таъминлашда янада фаол 
ва ташаббускор бўлишимиз даркор.

Саодат БОЗОРОВА,
Халқ депутатлари Навоий вилояти 
кенгаши депутати, профессор:

 жараёнлар, назаримда, шу ерда туғилиб, ҳаёт 
кечирадиган бугунги ва келгуси авлодлар тақ-
дирига битилган эзгу битикларнинг энг аъло-
си бўлса ажабмас! Давлатимиз раҳбарининг 
бетакрор воҳамизга ташрифи чоғида бу ҳақи-
қат баралла янграгани қалбларимизда беҳад 
қувонч ва ифтихор ҳиссини пайдо қилди.  

Президентимиз Навоий вилоятига ташрифи 
давомида вилоятда 2025 йилни Алишер Навоий 
йили деб эълон қилиш таклифини билдириши 
ва “Ҳазрат Навоийни англаш — ўзлигимизни 
англаш” мавзусида республика танлови ташкил 
этилиши, ҳар бир маҳалла, мактаб, олийгоҳлар 
ва меҳнат жамоаларида “Навоийхонлик кеча-
лари” ўтказилиши бугунги авлодлар Навоий 
ижодини теранроқ англашига муҳим туртки 
беради. Бундан ташқари, “Яшил макон” умум-
миллий лойиҳаси доирасида вилоятимизнинг 
шаҳар ва туманлари, қишлоқларида Навоий 
бобомизга атаб янги боғлар, сўлим хиёбонлар, 
яшил ҳудудлар ташкил этилади. 

Аслида, Навоий вилоятида фаолият юри-
таётган ҳар бир инсон, ҳар бир раҳбар Али-
шер Навоий номи билан аталувчи бу замин 
масъулиятини чуқур ҳис этган ҳолда, ўз дар-
гоҳида адабий муҳит ярата олса, демакки, 
кўзланган барча мақсадларимизга эришган 
бўламиз. 

Шубҳасиз, Навоий йилида ўтказиладиган 
барча тадбирлар ёшларнинг Навоий ижодига 
қизиқишини кучайтиради ва миллий  қад-
риятларимизни чуқур англашига турки бера-
ди. Бу эса нафақат тарихий, балки маънавий, 
интеллектуал ҳамда бугунги глобал даврдаги 
жуда муҳим жиҳат саналади. Ҳазрат Навоий-
нинг “Фарҳод ва Ширин” достонида бундай 
байт бор: 

Деди: ҳар ишки қилмиш одамизод, 
Тафаккур бирла билмиш одамизод... 
Бугунги кунда Навоий вилоятида амал-

га оширилаётган йирик саноат лойиҳалари 
дейсизми, маънавий-маърифий йўналишдаги 
саъй-ҳаракатлар ҳақида фикр юритасизми, 
бунда, аввало, етук тафаккур соҳиби сифатида 
жаҳон билан бўйлашиш, мавжуд имконият-
ларни тўла ишга солиш каби улуғвор мақ-
садлар мужассам. Давлатимиз раҳбарининг 
Навоий вилоятига ташрифи чоғида 7 мингдан 
ортиқ кишини иш билан таъминловчи 15 та 
янги лойиҳа иш бошлагани мазкур жараёнлар-
нинг амалий ифодаси бўлди. 

Алишер Навоий йили ҳам маънавий, ҳам 
иқтисодий ҳаётимизнинг барча жабҳаларини 
қамраб олган ана шундай кенг кўламли мақ-
садларимиз рўёбида янги саҳифалар очиб бе-
риши шубҳасиз. 

Акром МУҚИМОВ,
Навоий вилояти Маънавият ва маърифат маркази раҳбари:

ишлаб чиқарилди. Маҳаллийлаштириш дара-
жаси 70 фоизга етказилди.

Корхонада 2020 йили 16 ишчи-ходим 
ишлаган бўлса, 2024 йил 1 октябрга келиб, 
умумий қиймати 20 миллион долларлик, 250 
кишилик малакали жамоа шаклланган йирик 
мажмуага айланди. Ишлаб чиқариш қиймати 
бу йил 200 миллиард сўмга етади.

Ишбилармон фаолияти йўналишини ўз-
гартиришга қарор қилди. Металлургия ва 
машинасозлик саноати корхоналари учун 

импорт ўрнини босувчи маҳсулотлар ишлаб 
чиқаришни ният қилди. Лекин бошланиши 
жуда қийин бўлди. Чунки мамлакатимизнинг 
йирик саноат корхоналари учун зарур барча 
асбоб-ускуна ва жиҳозлар хориждан олиб ке-
линарди. Масалан, тоғ-кон саноати, хусусан, 
олтин қазишда ишлатиладиган фильтрловчи 
ғалвирлар Англиядан, ҳар хил турдаги ара-
лаштиргичлар Германия ва Финляндиядан, 
иссиқлик электр станцияларида фойдалани-
ладиган иссиқлик алмаштиргичлари АҚШ, 
Россия ва Чехиядан юқори нархда импорт 
қилинган. Бу ускуналарни хориждан сотиб 
олишга жуда катта миқдорда валюта сарфла-
нар, энг ёмони, мазкур корхоналарда бу маҳ-
сулотларни ўзимиз ишлаб чиқаролмаймиз, 
деган тушунча ҳукмрон эди.

Шунинг учун тадбиркорнинг бу борадаги 
дастлабки уринишлари кўп қаршиликларга 
дучор бўлди. Аммо йўлидан қайтмади. Ни-
ҳоят ниятига ета бошлади. У ишлаб чиқарган 
жиҳозлар, ускуналар, деталларнинг сифати 
хорижникидан қолишмайдиган даражада 
экани эътироф этилмоқда.

Тадбиркорнинг бу муваффақиятга эри-
шишида тармоқда ҳар тарафлама қўллаб-
қувватлаш тизими яратилгани жуда катта 
ёрдам берди. Навоий вилоятида жойлаш-
ган йирик саноат корхоналари, биринчи 
навбатда, Навоий кон-металлургия комби-
нати раҳбарлари ва муҳандис-техник хо-
димлари билан яқиндан мулоқот қилиниб, 

жиҳозларга техник талаб, хомашё, эҳтиёж 
миқдори ва сотиб олиш имкониятлари чу-
қур ўрганилди. Уларнинг рўйхати тузилди. 
Комбинат раҳбарияти ва инженер-техник 
ходимлари “NAVPROMLITMASH” МЧЖ-
га катта кўмак берди. Саноатда янги йўна-
лишни бошлаб бераётган корхона жамоа-
си маҳаллийлаштириладиган жиҳозларни 
ишлаб чиқариш учун керакли ускуналарни 
хориждан олиб келди. Хомашё ўзимиздан 
топилди. Корхона мутахассислари билан 
ҳамкорликда уларнинг илк нусхалари иш-
лаб чиқарилди.

— Бугун фахр билан айта оламанки, са-
ноат корхоналари фаолиятини чуқур били-
шим, эҳтиёжларини яхши ўрганганим ту-
файли заводимизда илгари хориждан импорт 
қилинган кўплаб маҳсулот турларини ўзимиз 
ишлаб чиқаришга эришдик, — дейди Ибро-
ҳим Файзиев. — Энг муҳими, жамоамизда 
ҳар қандай ускуна ва детални ўзимиз ясай 
олишимизга ишонч пайдо бўлди.

Заводда иссиқлик алмаштиргичлари иш-
лаб чиқариш бошлангани вилоят саноатида 
катта воқеа бўлди. Бу наинки корхона, бал-
ки бутун ҳудуд учун жуда катта ютуқ эди. 
Чунки улар хориждан катта валюта эвазига 
олиб келинарди. Бунда қабул қилинган ҳуқу-
қий-меъёрий ҳужжатлар муҳим омил бўлди. 
Улар металлургия ва энергетика соҳасига оид 
маҳсулотларнинг янги турларини ишлаб чи-
қаришга замин яратди. Бу эса завод эришган 

муваффақиятларнинг асосий калити, ҳозирги 
ривожланиш босқичигача етиб келишга асос 
бўлди.

Завод айни пайтда йилига 3 миллион дона 
саноат ва автомобиль фильтри, мисдан 4 мил-
лион дона электр наконечник, 3000 тонна 
чўян қуйма маҳсулоти, 5000 тонна пўлат қуй-
ма маҳсулоти, 1000 тонна мис ва латун қувур 
ишлаб чиқариш қувватига эга.

Тасаввур қилинг-а, 16 нафаргина одам 
ишлайдиган кичик цех мамлакатимизда биз-
нес учун яратиб берилган қулай шарт-шароит 
туфайли бугун минглаб тонна чўян, пўлат, 
мис ва латун маҳсулотлар ишлаб чиқарадиган 
йирик корхонага айланди.

Корхона Словакия, Россия ва Хитойдан 
келтирилган ишлаб чиқариш ускуналари 
билан жиҳозланган. Бу ерда жорий йилда 
янги методда, яъни газланган моделлар тех-
нологияси ёрдамида пўлат қуйиш линияси 
ўрнатилди ҳамда янги авлод гидрофлотацион 
машинаси ихтиро қилинди. Жамоа яратган 
янги усул қатор саноат корхоналари ва Олма-
лиқ кон-металлургия комбинатида синовдан 
ўтказилди. Ҳозир ишлаб чиқаришни йўлга 
қўйиш мақсадида ушбу маҳсулотга патент 
олиш учун Интеллектуал мулк агентлигига 
ариза берилган.

Ушбу янги авлод гидрофлотацион маши-
наси (3000-10 модели) металлургия, тоғ-кон 
саноати соҳасида аэрация йўли билан қим-
матбаҳо рангли металларни рудадан ажратиб 

олишда қўлланади. Машина ҳозирги флота-
цион машиналардан электр энергия сарфи 
бўйича бир неча баробар тежамкор ва юқори 
самарадорлиги билан ажралиб туради. Бун-
дан ташқари, анъанавий флотацион маши-
налар рудадан 80-85 фоиз керакли рангли 
металларни ажратиб олса, у орқали бу кўр-
саткич 95 фоизга етади.

“NAVPROMLITMASH” МЧЖ жамоаси-
нинг режалари янада улкан. Давлатимиз раҳ-
барининг жамоа билан учрашуви катта рағбат 
берди. Бундан куч олган завод ишчи-хизмат-
чилари келгуси 5 йилда фаолиятини янада 
кенгайтириш, корхонада импорт ўрнини бо-
сувчи яна 50 дан ортиқ маҳсулотлар, жумла-
дан, нефть-газ саноатида ишлатиладиган бур-
ғилаш насослари детали бўлган биметаллик 
втулкалар, иссиқлик электр станцияларида 
ишлатиладиган, юқори босим ва иссиқликка 
чидамли ўчириш клапанлари ишлаб чиқариш-
ни, бу орқали хорижга чиқиб кетадиган валю-
тани иқтисод қилишни режалаштирмоқда.

Кичик бизнес ва хусусий тадбиркорликни 
ривожлантириш ҳамда қўллаб-қувватлаш, 
қулай ишбилармонлик муҳити яратиш, тад-
биркорликка кенг эркинлик бериш, фаолия-
тига асоссиз аралашувларга чек қўйиш бо-
расидаги изчил ислоҳотлар аллақачон мева 
бермоқда.

Давлатимиз тадбиркорликни кенг ривож-
лантириш учун яратиб бераётган қулай шарт-
шароитлар бизнес аҳлини илҳомлантирмоқ-
да, ишлаб чиқаришда янги марраларни забт 
этиш учун катта рағбат бермоқда.

Жамоа ишлаб чиқаришни фақатгина ма-
ҳаллийлаштириш ва импорт ўрнини босиш 
билан чекланиб қолмай, маҳсулотларини хо-
рижга экспорт қилиш билан ҳам шуғуллан-
моқда. Бу йилнинг ўзида Россия, Қозоғистон, 
Озарбайжон ва Тожикистонга экспорт қийма-
ти 1 миллион долларга етиши кутилмоқда. 
Келгусида маҳсулотларни яна қатор давлат-
ларга экспорт қилиш ва унинг миқдорини 
кескин ошириш чоралари ишлаб чиқилган.

Одил ОЛИМЖОНОВ,
Иқтисодий тадқиқотлар 
ва ислоҳотлар маркази 
бош илмий ходими, 
иқтисодиёт фанлари доктори, 
профессор

Давлатимиз раҳбари таъбири билан айт-
ганда, янги Ўзбекистон модернизациялашган 
иқтисодиётга таянади. Бундай иқтисодиётни 
шакллантириш учун ундаги давлат ишти-
рокини камайтириш, кичик бизнес ҳамда 
хусусий тадбиркорлик ривожини рағбатлан-
тиришга қаратилган институционал ва тарки-
бий ислоҳотларни давом эттириш зарур. 

Миллий иқтисодиёт барқарорлиги кўп 
жиҳатдан иқтисодиёт тармоқ ва соҳаларини 
модернизациялаш, техник ва технологик жи-
ҳатдан янгилаш, юқори технологияли қайта 
ишлаш тармоқларини барпо этиш ва бизнес-
ни рағбатлантириш билан бевосита боғлиқ. 
Шу боис, мамлакатимизда бу борадаги иш-
ларга алоҳида эътибор қаратилмоқда. Бун-
да 2022-2026 йилларга мўлжалланган янги 
Ўзбекистоннинг тараққиёт стратегиясида 
белгиланган вазифалар ижроси айни муддао 
бўлаётир. 

Сўнгги беш йилдаги асосий капиталга 
инвестициялар ҳажми деярли 2,5 баробар 
кўпайди. Айниқса, 2024 йилнинг 9 ойида 
ўтган йилнинг мос даврига нисбатан 102,2 
триллион сўм кўп инвестиция ўзлаштирилиб, 
343,1 триллион сўмни ташкил этди. Бу бора-
да ўсиш тенденцияси кузатилаётгани диққат-
га сазовор. 

Асосий капиталга инвестицияларнинг 75,2 
фоизи ёки 258 триллион сўми жалб этилган 
маблағлар ҳисобидан, корхона, ташкилот ва 
аҳолининг ўз маблағлари ҳисобидан 24,8 фои-
зи ёки 85,1 триллион сўми молиялаштирил-
ган. Шунингдек, марказлашган молиялашти-
риш манбалари ҳисобидан асосий капиталга 
инвестициялар ҳажми 36,9 триллион сўмни 
ташкил этган. Марказлашмаган молиялашти-
риш манбалари ҳисобидан 306,2 триллион сўм 
инвестиция ўзлаштирилган. Асосий капиталга 
йўналтирилган инвестицияларнинг умумий 
ҳажмида марказлаштирилмаган инвестиция-
лар мос равишда 89,2 фоизгача ошди. Асосий 
оқим марказлаштирилмаган инвестициялар 
бўйича кузатилмоқда — 35 фоиз ўсиш, тўғри-
дан тўғри хорижий инвестицияларни жалб қи-
лиш суръати 47 фоиз ошиши ҳисобига тўғри 
келган. Мазкур ҳолат юртимизда инвестицион 
муҳит жозибадорлигини ошириш борасида 
таъсирчан чора-тадбирлар кўрилаётганини 
англатади. 

Таҳлил қилинаётган даврда миллий иқти-
содиётнинг барча тармоқларида ишлаб чи-
қариш ўсишига эришилди. Хусусан, қишлоқ 

Жумладан, йўл ҳаракати қоидалари тако-
миллашяпти. Шунингдек, йўл ҳаракати тизи-
мини рақамлаштириш, ҳайдовчилар ва пиёда-
ларнинг йўл ҳаракати қоидаларига риоя этиш 
маданиятини оширишга қаратилган ҳуқуқий 
асослар яратилди. Натижада жорий йилнинг 
6 ойида умумий йўл-транспорт ҳодисалари 
ўтган йилнинг шу даврига нисбатан 7,6 фоиз, 
ўлим билан боғлиқ ҳодисалар 1,1 фоиз, тан 
жароҳати билан боғлиқ ҳолатлар 9,2 фоиз ка-
майишига эришилди.

Шу билан бирга, кичик ҳажмли электр 
двигателли транспорт воситалари ва инди-
видуал ҳаракатланиш воситаларининг омма-
лашуви туфайли улардан фойдаланиш билан 
боғлиқ йўл-транспорт ҳодисаларининг олди-
ни олиш долзарб вазифага айланмоқда. Шу-
нингдек, махсус автоматлаштирилган фото ва 
видео қайд этиш техника воситалари орқали 
қайд этилган йўл ҳаракати қоидаларининг 
бузилиши факти тўғрисидаги маълумотни қа-
рор қабул қилиш ваколатига эга бўлган ман-
сабдор шахсларга юборишнинг аниқ муддат-
ларини белгилаш зарурати юзага келмоқда.

Президентимиз шу йил 28 октябрда имзо-
лаган “Ўзбекистон Республикасининг Маъ-
мурий жавобгарлик тўғрисидаги кодексига 
ўзгартириш ва қўшимчалар киритиш ҳақи-
да”ги қонун бу йўналишдаги ҳуқуқий асос-
лар янада такомиллашувига замин яратди.

Жасурбек ОТАНИЁЗОВ, 
иқтисодиёт фанлари доктори, 
профессор

хўжалигида маҳсулот ишлаб чиқариш ҳажми 
323,9 триллион сўмни ташкил этгани ҳол-
да, ўтган йилнинг шу даврига нисбатан 31,2 
триллион сўм ошган. Қурилиш ишлари дина-
микаси 2023 йилнинг январь-сентябрь ойла-
ридаги 7,1 фоиздан 2024 йилнинг 9 ойида 9,1 
фоизгача ўсган.

Кўрсатилган бозор хизматлари ҳажми 12,8 
фоиз ошган. Хизмат кўрсатиш соҳалари бўйи-
ча энг катта ўсиш ахборот ва коммуникация-
лар соҳасида 23 фоиз, молиявий хизматларда 
20 фоиз, таълим хизматларида 16 фоиз, кўчмас 
мулк билан боғлиқ хизматларда 13 фоиз, сав-
дода 11 фоиз, турар жой ва озиқ-овқат хизмат-
ларида 10 фоиз ошгани кузатилган. 

Миллий иқтисодиёт ривожида саноат 
соҳаси етакчи ўрин тутади. Сўнгги йиллар-
да иқтисодиёт тармоқларидаги изчил исло-
ҳотлар натижасида саноат ишлаб чиқариш 
ҳажмининг барқарор ўсиш суръатларига 
эришилди. 2024 йилнинг тўққиз ойида са-
ноат корхоналари томонидан 629,2 триллион 
сўмлик маҳсулотлар ишлаб чиқарилиб, 2020 
йилнинг шу даврига нисбатан қарийб икки 
ярим баробар ошди. Миллий иқтисодиётда 
саноат ривожи қайта ишлаш тармоқларида 
меҳнат унумдорлиги жадал ўсаётгани би-
лан изоҳланади. Бунга, биринчи навбатда, 
экспорт қилувчи корхоналар ҳар томонлама 
қўллаб-қувватланаётгани, ишлаб чиқаришга 
энергиятежамкор технологиялар кенг жорий 
этилиб, хусусий тадбиркорликка рағбат бери-
лаётгани сабаб бўлмоқда.  

Жами саноат ишлаб чиқариши таркибида 
машина ҳамда асбоб-ускуналар, таъмирлаш, 
ўрнатиш, автотранспорт воситалари, ярим 
тиркамалар ва бошқа тайёр маҳсулотлар улу-
ши 20,2 фоизни, металлургияники 23 фоизни, 
тўқимачилик, кийим, тери маҳсулотлари ҳис-

саси 16,7 фоизни, озиқ-овқат, ичимликлар ва 
тамаки маҳсулотлариники 18,2 фоизни, кимё 
маҳсулотлари, резина ва пластмасса буюмла-
ри улуши 7,9 фоизни ташкил этди. Бу саноат 
таркибини диверсификация қилиш борасида-
ги чора-тадбирлар ижобий натижаси бераёт-
ганини кўрсатади.  

Шу билан бирга, истиқболда иқтисодиёт-
нинг барқарор ривожини таъминловчи са-
ноат тармоғини таркибий жиҳатдан ўрганиш, 
таҳлил қилиш ва саноат маҳсулоти ишлаб 
чиқариш учун энг самарали тармоқларга ало-
ҳида эътибор қаратиш лозим. 

Бугун маҳаллий тадбиркор ва ишбилар-
монларимиз хориж бозорларининг фаол 
иштирокчисига айланмоқда. Улар сифатли, 
замонавий маҳсулотлар ҳамда хизматлари 
билан янги бозорларга кириб бориш иш-
тиёқида. Шунингдек, импорт амалиёти ҳам 
фаол бўлиб қолмоқда. Бу, албатта, иқтисо-
диётимизда ҳам аксини топмоқда. Масалан, 
жорий йилнинг уч чорагида мамлакатимиз 
ташқи савдо айланмаси 48,2 миллиард дол-
ларни ташкил этиб, ўтган йилнинг шу дав-
рига нисбатан 3,4 миллиард доллар ёки 7,6 
фоиз ошган. Бироқ ташқи савдо айланмаси 
таркибида импорт ҳажми экспортга нисба-
тан юқори бўлиб, мазкур ҳолат ташқи савдо 
сальдосининг манфий, яъни 8,6 миллиард 
долларга тенг бўлишига олиб келган. Шу 
боис, дунё бозорида рақобат кучайиб, хом-
ашё нархлари тез-тез ўзгараётган ҳозирги 
шароитда саноат ва экспортда юқори қўшил-
ган қийматли маҳсулотларни кўпайтириш, 
импорт таркибида юқори улушли маҳсулот-
ларни миллий иқтисодиётда ишлаб чиқариш 
бўйича саноатдаги таркибий ислоҳотларни 
давом эттириш ва фаоллаштириш мақсадга 
мувофиқ.

Мамлакатимизда ишлаб чиқарилаётган, 
қайта ишланаётган маҳсулотларнинг жаҳон 
бозоридаги улуши сезиларли. Аммо уни 
янада ошириш имконияти мавжуд. Яъни 
миллий иқтисодиётнинг экспорт салоҳия-
тини юксалтириш ва маҳсулот таркибини 
диверсификация қилиш иккита ўзаро ало-
қадор омиллар гуруҳи орқали белгиланади. 
Биринчиси табиий ресурслар соҳасидаги 
қиёсий устунликлар билан тавсифланган 
статистик омиллар бўлиб, улар туфайли 
кейинчалик юқори технологик ва юқори 
даражада қайта ишланган маҳсулотларга 
эътибор кучайтирилади. Бошқа томондан, 
бу инновациялар ва илмий-техник ютуқ-
лар билан боғлиқ бўлган динамик равишда 

ўзгариб турадиган рақобат устунлигидир. 
Мазкур омилларни узвий равишда таҳлил 
қилиш орқали миллий иқтисодиёт рақобат-
дошлиги оширилади. Экспортда барқарор-
лик таъминланади.  

Жаҳон иқтисодиётидаги коньюнктуравий 
ўзгаришлар, COVID-19 пандемиясининг иқ-
тисодий оқибатлари, давом этаётган геосиё-
сий можаролар, иқлим ўзгариши ва техноло-
гик инновацияларнинг таъсири натижасида 
глобал иқтисодиётда қуйидаги ҳолатлар юза-
га келди:

— жаҳон бозорида талабнинг пасайиши 
ҳисобига миллий маҳсулотлар экспорти ҳаж-
ми қисқарди;

— глобал иқтисодиёт ва логистика тарки-
би ўзгарди;

— ишлаб чиқаришнинг асосий минтақа-
ларида ўзгаришлар рўй бериб, рақобатбар-
дошлик пасайди;

— ялпи талаб ва ялпи таклиф ўртасидаги 
мувозанат бузилди. 

Ушбу ҳолатлар энг йирик иқтисодиётга 
эга мамлакатларда ҳам ишлаб чиқариш ва 
истеъмол ҳажми кескин қисқаришига, глобал 
ишлаб чиқариш занжирлари ҳамда савдо ало-
қалари издан чиқишига, дунё молия бозорида 
хомашёлар нархи тушишига ва коньюнктура 
ёмонлашувига олиб келди.

Глобал тизимнинг бир қисми бўлган 
Ўзбекистон иқтисодиётига ҳам мазкур 
омиллар муайян даражада таъсир кўрсат-
моқда, албатта. Бу, ўз навбатида, салбий 
таъсирларни юмшатиш бўйича самарали 
чоралар кўришни тақозо этмоқда. Шу боис, 
макроиқтисодий барқарорликни, иқтисо-
диёт тармоқлари ва соҳаларининг узлуксиз 
ишлашини таъминлаш, ташқи иқтисодий 
фаолиятни рағбатлантириш, аҳолини сама-
рали ижтимоий қўллаб-қувватлаш мақса-
дида муайян ишлар бажарилмоқда. Ташқи 

омилларнинг салбий таъсирига қарамай, 
Ўзбекистонда келгусида ҳам барқарор иқ-
тисодий ўсиш сақланиши Халқаро валюта 
жамғармаси, Жаҳон банки ва Осиё тарақ-
қиёт банки каби халқаро молия институт-
лари томонидан прогноз қилинмоқда. Бу 
жараёнда юқори ўсиш суръатларини сақлаб 
қолиш, буфер захираларни тиклаш ва таш-
қи шоклардан ҳимоя қилиш учун макроиқ-
тисодий барқарорликни таъминлаш ҳамда 
тизимли ислоҳотларни амалга оширишни 
давом эттириш зарур.

Миллий иқтисодиёт барқарорлигини 
таъминлаш борасида сўнгги йиллардаги 
кенг қамровли ислоҳотлар иқтисодий ўсиш 
пойдевори сифатида хизмат қилмоқда. Бу 
ишларни янада фаоллаштириш учун мил-
лий иқтисодиёт тармоқларида ишлаб чи-
қаришни модернизациялаш, техник янги-
лаш ва диверсификациялашни янада изчил 
давом эттириш, саноатда юқори қўшилган 
қийматга эга маҳсулотлар турини кенгай-
тириш ва сифат жиҳатидан рақобатбар-
дошлик даражасини ошириш зарур деб ҳи-
соблаймиз. Шунингдек, инсон капиталига 
инвестициялар киритишни фаоллаштириш 
орқали истиқболда илмий сиғими юқори 
бўлган маҳсулотлар ишлаб чиқариш кўла-
мини кенгайтириш, фаол инвестиция сиё-
сатини юритиш орқали муҳим стратегик 
аҳамиятга молик лойиҳаларни амалга оши-
риш, хорижий капитални, аввало, моддий 
экспортга йўналтирилган ва импорт ўрнини 
босувчи ишлаб чиқаришга жалб қилиш ҳам 
айни муддаодир. Буларнинг бари миллий 
иқтисодиёт барқарорлигини кўрсатувчи 
муҳим жиҳат ўлароқ, аҳоли бандлигида ак-
сини топади. Ўзбекистон иқтисодиётидаги 
ўсиш суръатларига ана шундай ислоҳот ва 
ўзгаришлар пойдевор бўляпти, десак асло 
муболаға бўлмайди. 

Бошланиши 1-бетда

РАДАРЛАР   ҚАЙД  ЭТГАН  ҚОИДАБУЗАРЛИК 

 УЧУН  48 СОАТЛИК  МУДДАТ
— Илгари қонунчилигимизда фото ва 

видео қайд этиш техника воситалари ёрда-
мида аниқланган ҳуқуқбузарликларга жа-
рима солиш тўғрисида қарор чиқариш учун 
 масъул идораларга юборишнинг аниқ муд-
дати кўрсатилмагани сабабли улар содир 
этилган вақтдан бошлаб бир неча кун, айрим 
ҳолларда бир неча ой ўтгандан сўнг ижрога 
қаратиларди, — дейди Олий Мажлис Сена-
ти мудофаа ва хавфсизлик масалалари қў-
митаси раиси Қутбиддин Бурҳонов. — Бу 
эса тўпланиб қолган жарималарни тўлашда 
айрим фуқароларга қийинчилик туғдирар ва 
асосли  эътирозларга сабаб бўларди. Чунки 
 амалиётда ҳуқуқбузарлик ҳақида вақтида ха-
бар берилса, жариманинг 50 фоизини тўлаш 
имконияти мавжуд.

Энди фото ва видео қайд этиш техника 
воситалари орқали аниқланган ҳуқуқбу-
зарликлар ҳақида ўз вақтида фуқарони ха-
бардор этиш ва чора кўриш билан боғлиқ 
янги норма киритилди. Бунда йўл ҳаракати 
қоидалари бузилишига оид маълумотлар 
48 соат ичида Йўл ҳаракати хавфсизлиги 
хизматига юборилиши, акс ҳолда ҳайдовчи 
маъмурий жавобгарликка тортилмаслиги 
белгиланди.

Яна бир ўзгариш тез тиббий ёрдам ва 
ёнғин-қутқарув бўлинмалари фаолияти би-
лан боғлиқ. Сўнгги йилларда аҳоли томо-
нидан бундай хизматларга мурожаат кўпа-
йиб, ушбу транспорт воситаларининг бир 
манзилдан иккинчисига тез етиб боришига 

эҳтиёж ортмоқда. Ушбу ёрдам ва хизматлар 
зудлик билан кўрсатилишини таъминлаш 
мақсадида тез тиббий ёрдам ҳамда ёнғин-
қутқарув бўлинмалари транспорт воситала-
ри катта тезликда ёки йўл белгиларига риоя 
этмай ҳаракатланиши билан боғлиқ ҳолат-
лар мавжуд.

Бундай ҳолатлар эса, ўз навбатида, ав-
томатлаштирилган фото ва видео техника 
воситалари орқали қайд этилмоқда. Бу жа-
раёнда қонунчилигимизга асосан очилган 
маъмурий ишни тугатиш учун ушбу тузил-
малар ходимлари хизмат вазифасини бажар-

ганини тасдиқловчи ҳужжат тақдим этиши 
талаб қилинарди. Бундай оворагарчилик-
ларнинг олдини олиш мақсадида ушбу талаб 
бекор қилинди.

Пойтахт кўчаларида пиёдалар йўлаги 
бўйлаб юрсак, скутер, электр самокат каби 
якка ҳаракатланиш воситаларида ёнимиз-
дан елдек ўтадиганлар кундан кунга кў-
паймоқда. Бу воситалар яқин масофага 
борадиган йўловчиларнинг узоғини яқин, 
оғирини енгил қилишда анча қулай. Қо-
лаверса, куннинг тиғиз пайтида йўлларда 
тирбандликнинг олдини олиш имконини 

беради. Шу боис, ушбу ҳаракатланиш во-
ситаларидан фойдаланиш кўлами тобора 
кенгаймоқда.

Мазкур турдаги уловлардан фойдаланиш-
да ҳам муайян қоида ва тартиб-тамойилларга 
амал қилиш инсон ҳаёти ҳамда соғлиғини ас-
раш учун муҳим. Аммо индивидуал ҳаракат-
ланиш воситалари ёрдамида ҳуқуқбузарлик 
содир этганлик учун жавобгарлик назарда 
тутилмагани кейинги пайтларда баҳс-муно-
зараларга сабаб бўлаётган эди. Қолаверса, 
Тошкент шаҳрида 2023 йил июнидан бошлаб 
ўтказилган рейд тадбирларида индивидуал 
ҳаракатланиш воситалари бошқарувчилари 
томонидан 200 дан ортиқ йўл ҳаракати қои-
даси бузилгани аниқланган. Бу ҳолат соҳада 
ҳуқуқий муносабатларни такомиллаштириш-
ни тақозо этди.

Шунга кўра, қонунчилигимизга тегиш-
ли ўзгартириш киритилди. Хусусан, скутер, 
индивидуал ҳаракатланиш воситалари (сиг-
вей, электр самокат, моноколесо) ёрдамида 
ҳуқуқбузарлик содир этганлик, жумладан, 
скутер, мопед, велосипедлар ҳамда уловли 
аравани бошқариш, шунингдек, индивидуал 
ҳаракатланиш воситалари ва скутерларнинг 
ҳайдовчилари томонидан одамларни таши-
ганлик учун маъмурий жавобгарлик белги-
ланди.

— Бундан 6-7 йил аввал йўл-патруль 
хизмати ходимлари агар ҳайдовчи ёки пиё-
да ўзи содир этган ҳуқуқбузарлик фактига 
эътироз билдирмаса, унга жойида жарима 

солиш ва қоидабузарга квитанция бериш 
амалиёти мавжуд эди, — дейди Қутбиддин 
Бурҳонов. — Бугун эса давр ривожланиб, 
йўл-патруль хизмати ходимларига маъму-
рий қоидабузарликни аниқлаш ва белгилан-
ган тартибда расмийлаштириш учун элект-
рон планшетлар тарқатилган. Қоидабузар 
ҳайдовчи ёки пиёданинг шахсига аниқлик 
киритиш, унга нисбатан электрон тартибда 
баённома тузиш ва мобил алоқа воситалари 
орқали ўзига нисбатан қўлланган жарима-
ларни тўлаш имконияти яратилган. 

Шу боис, қонунчилигимизга киритилган 
ўзгартириш орқали мазкур ваколат бекор қи-
линиши йўл-патрул хизмати ходимлари ва 
йўл ҳаракати қатнашчилари ўртасида турли 
коррупциявий ҳолатлар юзага келишининг 
олдини олишга хизмат қилади.

Қонунчилигимизга киритилган яна бир 
янгилик юк автомобиллари фаолияти би-
лан боғлиқ. Йўл ҳаракати қоидаларида юк 
автомобилларига фақат чапга бурилиш ёки 
қайрилиб олиш учун йўлнинг четки чап қа-
торини эгаллашга рухсат этилган, бошқа ва-
зиятларда чап қаторда ҳаракатланиш тақиқ-
ланган. Ушбу қоидабузарлик учун амалдаги 
қонунчиликда жазо чоралари белгиланмага-
ни сабабли аксарият ҳолларда ҳайдовчилар 
йўлнинг чап қаторларида бемалол ҳаракат-
ланмоқда. Бу ҳолат автомобиль йўлларида 
тирбандлик ва авария содир бўлишига олиб 
келмоқда.

2024 йилнинг 7 ойида юк автотранспорт 
воситалари билан боғлиқ 303 та йўл-транс-
порт ҳодисаси содир этилгани оқибатида 
108 фуқаро ҳалок бўлган, 227 нафари тан 
жароҳати олган. Шу жиҳатлар эътиборга 
олиниб, юк автомобиллари йўлнинг четки 
чап қаторида ҳаракатлангани (рухсат этил-
ган ҳоллар бундан мустасно) учун маъмурий 
жавобгарлик белгиланди.

Қонунчилигимизга киритилган ушбу 
ўзгаришлар йўлларда ҳаракат хавфсизли-
гини таъминлаш, йўл-транспорт ҳодиса-
ларининг олдини олиш, фуқароларнинг 
қонуний манфаатларини ҳимоя қилишга 
хизмат қилади.

Баҳор ХИДИРОВА,
“Янги Ўзбекистон” мухбири

БУНИНГ ЗАМИРИДА НИМАЛАР МУЖАССАМ?

У  БИЛИМ  ВА  МАЛАКАНИ  ИФОДАЛАЙ  ОЛАДИМИ?6,6 ФОИЗ ЎСИШ

Ёшларга оид давлат сиёсати — амалда

Хорижий тилларни ўрганишда ҳар бир вазиятга стандарт ёндашмаслик керак. 
Талабгорнинг келажакда танлаган мутахассислиги аниқ фанларга йўналтирилган бўлса, шу фан 

ўқитувчилари хорижий тилнинг ўзига керакли жиҳатларини изланишда давом этади. Тил мутахассислари 
эса соҳани чуқур ўрганишга эътибор қаратса арзийди.

— Кимё фанидан халқаро олимпиадалар-
нинг 4 карра, республика олимпиадаларининг 
2 карра ғолибиман. Шунингдек, Ёшлар иш-
лари агентлиги томонидан “Таҳсин” миллий 
мукофоти билан ҳам тақдирланганман. Икки 
йил олдин IELTS имтиҳонидан 6.5 баллни 
қўлга киритган эдим. Яқинда иккинчи марта 
шу имтиҳондан ўтиб, 7.5 балл тўплай олдим.   

Чет тилларни билиш менга мактаб ва 
университетда жуда асқатди.  Мисол учун, 
халқаро олимпиадаларга тайёргарлик даври-
да, асосан, русча адабиётлардан фойдалан-
дим. Аслида, рус тилини ҳам кимё фанидаги 
назарий ва масала ечиш китоблари орқали 
ўрганганман. Бу эса менга рус олимлари 
томонидан ёзилган китобларни ва тузилган 
масалаларни оригиналида ўқиш ва ечиш 
имкониятини берди. Нафақат тайёргарлик 
жараёнида, балки олимпиадаларнинг ўзида 
ҳам масалаларни айнан шу тилда ечганман. 
Масалан, Россия томонидан ўтказиладиган 
халқаро Менделеев кимё олимпиадасида ма-
салалар биринчи рус тилида тузилади. Тил-
ни билган ўқувчи уларни асл ҳолатда ечаве-
ради. Лекин билмайдиган ўқувчилар учун ўз 
давлатидан келган менторлар масалаларни 
ўз тилига таржима қилиб беради. Табиий-
ки, ҳар қандай нарса асл тилдан бошқа тил-
га ўгирилаётган пайти бу икки тилларнинг 
қиёсий хусусиятларига, солиштирма лексик 
бойлигига боғлиқ бўлмаган равишда қайси-
дир даражада ўз маъносини йўқотади. Яъни 
таржима аслдан кўра ғализроқ чиқади. Кимё 
фанида масала ечишда эса, албатта, унинг 
шартини тўлиқ тушуниш, моҳиятига чуқур 
етиб бориш жуда муҳимдир. Менинг рус 
тилини чет тил сифатида билганим ва буни 
олимпиадаларда ишлата олганим юқорида 
санаб ўтган ютуқларни қўлга киритишимда 
асосий омиллардан бири бўлган. 

Инглиз тилини эса ўрганишим суст кечган. 
Ҳозир бундан жуда афсусланаман. Сабаби 
мен қатнашган Халқаро кимё олимпиадасида 
(IChO) саволлар Менделеев олимпиадасидан 
фарқли ўлароқ инглиз тилида тузилади. Биз 

Ютимизда хорижий тилларни ўрганиш-
ни оммалаштиришга катта эътибор қаратил-
моқда ва бу борада тизимли ишлар йўлга 
қўйилган. Ўтган йиллар давомида хорижий 
тилларни билиш даражаси сезиларли ўсди. 
Мактабгача ва мактаб таълими вазирлиги 
берган маълумотга кўра, тил билиш сер-
тификатига эга мактаб ўқувчилари сони 
жорий йилнинг август ойи ҳолатига кўра  
37 минг 74 нафарни ташкил этиб, 2021 йил-
дагидан (10 минг 960 нафар) 3,3 карра ошган.

Миллий ва халқаро тан олинган серти-
фикатларга эга педагоглар сони 2021 йилда 

1944 нафар (5 фоиз)ни ташкил этган бўлса, 
ҳозирги кунда 27 минг 992 нафарга (56,5 
фоиз) етди. 

Хорижий тилларни билиш сертификати 
турли мамлакатлардаги таълим муассасала-
ри, иш берувчилар ва бошқа ташкилотлар 
томонидан талаб этиладиган тасдиқловчи 
ҳужжатдир. Халқаро сертификатни чет тил-
дан махсус имтиҳон топшириш орқали олиш 
мумкин. Имтиҳонлар дунёга машҳур, тан 
олинган хусусий ва давлат ташкилотлари 
томонидан ўтказилади ҳамда қўллаб-қувват-
ланади.

Бундай сертификатга эгалик нуфузли 
олийгоҳ ёки компанияга ишга кириш имко-
ниятини сезиларли даражада оширади. Айни 
пайтда юртимизда тан олинган бир неча 
халқаро ва миллий сертификат амал қилади. 
Буларнинг ҳар бири турли йўналишларда 
ўқувчининг тил билиш даражасини аниқлай-
ди.  Аммо сертификат инсоннинг билими ва 
малакасини ҳам ифодалайдими? Шу ҳуж-
жатга эгалик илм-фанга қандай янгилик бера 
олади? 

Мутахассисларнинг шу ҳақдаги фикри 
билан қизиқдик.       

— Малака ва тил билиш сертификатла-
ри мавжуд. Хорижий тил ўқитувчисининг 
дарс ўтиш малакаси, қобилиятини малака 
сертификатлари кўрсатади. Бунда ўқитувчи-
нинг хорижий тилни қай даражада билиши, 
ўқитишда қайси методлардан фойдаланиши, 
болалар тилни осонроқ ўрганиши учун нима 
қилиш кераклиги борасидаги билими синов-
дан ўтади.

Юқори даражадаги тил сертификатлари 
дунёга машҳур олий таълим муассасаларида 
ўқиш ва ўқитиш учун калит бўлиб хизмат қи-
лади. Дунёда тан олинган университетларнинг 
аксарияти, биринчи навбатда, тил билиш серти-
фикатини талаб этади. Чунки ўрганмоқчи бўл-
ган фанни тушуниш ва яхши ўзлаштириш учун 
таълим олаётган тилни яхши билиш керак.

— Меҳнат фаолиятим давомида талаба-
ларим ва уларнинг ота-оналаридан “Фалон-
чининг IELTSи 7.5 экан, 8 экан, демак, жуда 
“каллали” экан, зукко экан” қабилидаги гап-
ларни кўп эшитганман. Ростдан ҳам шундай-
ми? Ўқитувчи сифатида кузатганларимдан 
айтишим мумкинки, IELTSнинг баланд бали 
ва юқори интеллект ўртасида доим ҳам боғ-
лиқлик бўлавермайди.  Агар талабанинг би-
лим ва салоҳияти кучли бўлса, бу IELTSдаги 
ютуқлари шарофати билан шаклланган деб 
хулоса қилиш хато. Яъни ҳам IELTSда, ҳам 
дунёқарашда, ҳам интеллектуал салоҳиятда 
баравар юқори натижага эришган номзодлар 
бор. Аммо инсонда буларнинг бири бўлмаса, 
бошқаси ҳам бўлмайди, дегани эмас. Тил, 
асосан, мулоқот воситаси.

Аслида, IELTS ва TOEFL сингари тест-
лар талабалардаги ҳақиқий билим ва сало-
ҳиятни ўлчаш ёки белгилаш хусусиятига эга 
эмас. Аксинча, кўплаб тадқиқотлар кўрса-
тадики, бу каби тестларга тайёрланиш жа-
раёнида тест топширувчи юқори натижага 
эришиш мақсадида кўпинча тайёр қолипда-
ги  жавобларни кўр-кўрона ёдлайди. Бу эса 
танқидий фикрлаш, таҳлил қилиш, фактлар-
ни қиёслаб, хулоса чиқариш сингари муҳим 
кўникмаларни ривожлантирмай қолиши 
мумкин. 

— IELTSга тайёргарлик жараёнида кўп 
ўқувчилар берилган саволга мантиқий жа-
воб бериш, иншо ёзиш, фикрини тўғри баён 
қилиш, далиллар келтиришни ўрганади. 
Бунда 5 хил иншо ёзиш талаби келтирил-
ган.  Масалан, бир нарсанинг афзаллик ёки 
салбий жиҳатини таҳлил қилиб бериш керак 
бўлади. Бу коммуникатив компетенциялар-
ни эгаллашга кўмак беради. Оғзаки ва ёзма 
нутқни тушуниш, мулоқот қила олиш ва 
бошқа кўникмалар шаклланади. Шу боис, 
мен тил сертификатини олаётган болалар 
тилни автоматик, юзаки ўрганяпти, дея айта 
олмайман.

Ўқув дастурларида бошқа фанларнинг 
баланси келтирилган. Шу жумладан,  хо-
рижий тиллар ҳам аниқ мезонлар асосида 
ўтилмоқда. Ҳозирги қабул қилинган тизим-
да танлов фанлари, вариатив фанлар бор. 

— Болаларга қайси ёшдан инглиз тилини 
ўргатиш керак? Шу ерда қарама-қарши факт-
лар бизни қийнайди. Сабаби олимлар фик-
рича, ёшликдан тил ўрганишни бошлаган 
болаларнинг мия фаолияти бошқаларники-
дан тезроқ ривожланади ва мантиқий фикр-
лаш маҳорати кучли бўлади. Инглиз тилини 
ёшликда ўрганмаган, аммо аниқ фанлардан 
билими кучли, фикрлаш қобилияти яхши 
бўлган ўсмир ёшидаги ёки катта одамларда 
инглиз тилини қисқа муддатда ўрганиш, ҳат-
то бошқалардан муайян даражада илгарилаб 
кетиш ҳолатлари кузатилади.

Қисқа қилиб айтадиган 
бўлсак, мактаб ёшидан 
тил ўрганиб бориш яхши, 
бир жиҳатдан янги тилни 
ўрганишга қизиқиши 
ортади, мия фаолияти 
кучайиши, хотира 
мустаҳкамланиши, илмий 
салоҳият ошиши мумкин, 
лекин бу билан фокус фақат 
тил ўрганишга қаратилиб, 
бошқа асосий фанлар қолиб 
кетиши нотўғри.

Албатта, хорижий тилларни, айниқса, ҳо-
зирги кунда инглиз тилини мукаммал билиш 
яхши жойларга ишга жойлашишга муайян 
даражада ёрдам бериши ёки ўз касбини ри-
вожлантиришда катта аҳамият касб этиши 
мумкин. Сабаби ҳар қандай соҳада мутахас-
сис ўз устида ишлаши, тажриба орттириши, 
янгиликлардан бохабар бўлиши, дунёда бў-
лаётган ўзгаришларни ўрганиши ҳамда тур-
ли маҳаллий ва халқаро семинар-тренинг-
ларда қатнашиб туриши катта аҳамиятга 
эга. Ҳозирги пайтда одамлар бирор маълу-
мот зарур бўлса, дарҳол интернетга кириб, 
ўзига керакли маълумотларни излайди. Ин-
тернетдаги асосий маълумотлар, манбалар, 
китоблар, қўлланмаларнинг аксарияти инг-
лиз тилида. Кўп олимлар илмий ишларини 
инглиз тилида бажаради ва дунёга шу тилда 
тақдим этади. Сўнгги маълумотларга кўра, 
ҳозирги кунгача Нобель мукофоти соврин-
дорлари сони 900 нафардан ошган ва улар-
нинг катта қисми инглиз тилида сўзлашувчи 
мамлакатлардан. Масалан, АҚШда Нобель 
мукофотига сазовор бўлган 413 нафар (дунё 
бўйича биринчи ўринда), Буюк Британияда 
138 нафар, Канада ва Австралия каби инг-
лиз тилида сўзлашувчи мамлакатларда мос 
равишда 27 ва 14 нафардан олим бор. Инг-
лиз тилида сўзлашувчи бу  халқларнинг ўзи  

Шаҳло ТЕМИРОВА, 
Мактабгача ва мактаб таълими 
вазирлиги Хорижий тилларни 
ўрганишни оммалаштириш 
бошқармаси бошлиғи:

Дунёда бўлаётган кўплаб ўзгаришлар-
нинг манбаси хорижий тилларда ва унинг 
асл маъносини чақиб, яъни таржимасиз, ўз 
ҳолича тушуниш муҳим. Таржима қилинган-
да материалнинг асл маъноси, хоҳлаймизми-
йўқми, энг камида 20 фоиз йўқолади. Тар-
жимон ўз фикрини қўшиб таржима қилиб 

бериши исбот талаб этмайдиган аксиома. 
Шу боис, чет тилни яхши билиш ва манбани 
тўғридан тўғри англаш асосий жараёндир. 
Тил билиш сертификати эса айнан тил ўр-
ганувчилар учун қайси даражада эканининг 
ўлчови, мезони ҳисобланади. Мисол учун, 
мен хорижий тилларни жуда яхши биламан, 
дейишим мумкин, бироқ буни чет тили сер-
тификатини кўрсатиш орқалигина исботлай 
оламан.  

Тил билиш сертификатлари танқидий 
фикрлаш кўникмасини шакллантира ола-
дими, деган ҳақли савол туғилиши мум-
кин. Ҳа, ёрдам беради. Масалан, IELTSда 
танқидий фикрлашга йўналтирилган са-
воллар, ёзиш, гапириш, ўқиш кўникмасида 
ҳар хил соҳага тегишли матнлар берилади. 
Шу билан бирга, вақт талаби қўйилади 
ва  таҳлил қила олишингиз лозим. Тезроқ 
фикрлаб, таҳлил қилиб, жавобини топи-
шингиз керак бўлган саволлар тақдим 
этилади. Дунё рейтингларида, нуфузли 
университетларда тан олинган тил билиш 
сертификатлари, албатта, танқидий фикр-
лашни шакллантиради. 

Шуҳрат МУРТАЗО, 
Колумбия университети 
докторанти:

“Тил ўрганиш бўйича илмий тадқиқот-
лар халқаро журнали”да эълон қилинган 
мақолага кўра, IELTSнинг ўқиб тушуниш 
қисми тест топширувчининг IQ салоҳиятини 
белгилаб бермайди. Айни шу мақоладан иқ-
тибос келтирилган бошқа манбаларга кўра, 
талабалар кўпинча ўзи ўқиган матнни тў-
лиқ тушунмаса ҳам саволларга тўғри жавоб 
топган. Cotton & Conrow тадқиқотида IELTS 
натижалари ва талабанинг умумий академик 
ўзлаштириши орасида боғлиқлик йўқ деб 
топилган. Mahdavy тадқиқотига кўра, IELTS 
имтиҳонининг ўқиб тушуниш қисмида паст 
балл тўплаган қатнашчиларда прагматик ва 
математик интеллект юқори бўлиши аниқ-

ланган. Шунингдек, айни тадқиқотда инглиз 
тилини ўрганаётган 117 талабанинг “кўп 
қиррали интеллект” даражаси ҳамда IELTS 
ва TOEFL тестларининг “тинглаб тушуниш” 
даражаси ўртасидаги боғлиқлик ўрганиб чи-
қилган, натижада бу икки кўрсаткич ўртасида 
боғлиқлик йўқлиги маълум бўлган.  

Шуниси диққатга моликки, сўнгги йиллар-
да АҚШдаги кўплаб нуфузли университетлар 
қабул жараёнларида стандартлаштирилган 
тестлардан воз кечмоқда. Forbes нашри ҳи-
соботига кўра, бакалавр даражасини берувчи 
ОТМларнинг 80 фоиздан кўпроғи, жумла-
дан, машҳур Гарвард, Йел ҳамда Колумбия 
университетлари яқин келажакда қабул жа-
раёнларида стандартлашган тестлардан фой-
даланмайди. Гарчи кўп вақт ва меҳнат талаб 
қилса-да, бу университетлар қабул қилаётган 
талабаларининг салоҳиятини индивидуал ра-
вишда ўрганиб чиқиб, улар ёзган мотивацион 
эссе ва зарур ҳолларда онлайн интервью ор-
қали танлаб олиш форматига ўтган. Мазкур 
олийгоҳлар ўз қабул қарорларини чиқаришда 
бир-икки кунлик тест натижаларига таяниб 
эмас, номзоднинг узоқ муддатли барқарор 
эришган ютуқларини, мактабда олган баҳо-
сини, ўқитувчилар томонидан берилган тав-
сияномаларни, дарсдан ташқари ижтимоий 
лойиҳалардаги фаол иштирокини инобатга 
олади. Юқорида санаб ўтилган натижаларни 
АҚШда осонлик билан қўлга киритиб бўл-
майди — бу учун мактабда йиллар давомида 
олинган баҳолар, орттирилган билим ва кў-
никмалар кўриб чиқилади.

Наргиза ҚЎЧҚОРОВА, 
халқаро эксперт, Hornby халқаро 
стипендияси стипендиати:

Бола ўзи қизиққан фанни, йўналишни тан-
лаши мумкин.

Болалар хорижий тилларни ўрганиш 
муҳимлигини яхши тушуняпти ва бунга 
вақт ажратяпти. Ҳатто қайсидир табиий 
фанларга қизиқиши баланд ўқувчилар ҳам 
чет тилни ўрганишга интилмоқда. Сабаби 
кўпгина манбалар инглиз тилида. Тил фа-
қатгина алоқа воситаси бўлиб қолмай, 
 дунёни кўриш, эшитиш, билиш, идрок 
этиш, илм-фанни чуқур ўрганиш воситаси 
ҳамдир. Тил алоҳида ўрганилмайди. Тил 
билан бирга маданиятлар ҳам ўрганилади. 
Дунёқараш кенгайиб боради. Истайсизми-
йўқми, халқаро тажриба, таълим, ўқув дас-
турлари, ёндашувлар барибир олдинда. Чет 
тилни билиш болаларга шу имкониятларни 
беради. 

Масалан, мен IELTSдан 8 балл олган-
ман. Инглиз тилини билганим учун  бутун 
дунёни кўрдим. Халқаро таълим грантла-
ри ютдим. Буюк Британияда магистрату-
рада ўқидим. ОТМда берилган таълимни 
инглиз тилида қабул қилдим ва фикримни 
инглиз тилида бемалол билдира олдим. 

Сертификатнинг миссияси нима? Сер-
тификат сизни хорижда, масалан, инглиз 
тилида бакалавриат, магистратура, докто-
рантурада таҳсил олишга тайёрлигингизни 
кўрсатади. Илмий лекцияни эшитиш ва ту-
шуниш, гапириш ва таҳлил қилиш, муваффа-
қиятли талаба бўлишда асқатади. Хорижий 
олийгоҳларда тартиб бошқача. Аудиторияда 
фақат профессорга қараб ўтирилмайди. Мав-
зуга доир мақолаларни ўқигач, талаба ёзма 
шаклда ўз фикрини, муносабатини билдира 
олиши керак. Шунга қараб баҳо қўйилади. 
Хорижий тил билиш сертификати олган бо-
лаларда илм-фанга қизиқиши баланд бўлга-
нини кўп кўрганман. Дунё илм-фани билан 
қадам ба-қадам юриш учун ҳам тил билиш, 
буни исботлайдиган сертификатга эга бўлиш 
керак деб ўйлайман.

Муродбек ИСЛОМОВ, 
Тошкент шаҳридаги Вебстер 
университети битирувчиси:

600 га яқин лауреатни, яъни тарихдаги Но-
бель мукофоти совриндорларининг деярли 
ярмидан кўпини берган. 

Хорижий тилларни билиш даражасини 
аниқлаб берувчи тизимлар (сертификатлар), 
хоҳ у IELTS, хоҳ TOEFL, TESOL ва бошқа-
лари бўлсин, уларнинг ҳеч бири инглиз тили-
даги билимни баҳолай олмайди. Шуни унут-
маслик керакки, IELTS сертификати “user”, 
яъни “фойдаланувчи” мақомини беради, инг-
лиз тилини билиш мақомини эмас. Яъни сиз 
инглиз тилида қай даражада (0-9 гача шкала-
да) фикрингизни сўзлаб ёки ёзиб ифода эта 
олишингиз ҳамда қай даражада ўқиб, тинглаб 
тушуна олишингизни аниқлаб беради, холос. 
IELTS ва шунга ўхшаш инглиз тили тестлари 
инсоннинг инглиз тилидаги қобилиятини акс 
эттирмайди. Инглиз тилини билиш деганда, 
унинг ички қонун-қоидалари, тарихи, ҳар 
бир сўзнинг келиб чиқиши, лексикологияси, 
стилистикаси, фонетикаси ва бошқаларни 
билиш тушунилади. Масалан, IELTS тест 
тизимида талабгор фақат кундалик воқеалар 
ёки ижтимоий ва илмий мавзуга алоқадор ўз 
фикрини инглиз тилида ифода қилиб бериши 
керак.

Лекин таълим соҳасида абитуриент ёки 
бошқа талабгорнинг хорижий тилни билиш 
даражасини баҳолаш учун муайян турдаги 
стандарт малака имтиҳони ўтказилиши ло-
зим. IELTS ва инглиз тилини билиш даража-
сини баҳолаб берувчи бошқа тест тизимлари 
бизга талабгорнинг хорижий тиллардан қай 
даражада фойдалана олишини аниқлашимиз-
да катта ёрдам беради.

Хорижий тилларни ўрганишда ҳар бир 
вазиятга стандарт ёндашмаслик керак. Талаб-
горнинг келажакда танлаган мутахассислиги 
аниқ фанларга йўналтирилган бўлса, шу фан 
ўқитувчилари хорижий тилнинг ўзига керак-
ли жиҳатларини изланишда давом этади. Тил 
мутахассислари эса соҳани чуқур ўрганишга 
эътибор қаратса арзийди.  Сертификатлар фа-
қат зарурият туғилгандагина керак бўлиши 
мумкин.

Фирдавс СОБИРОВ, 
“Янги Ўзбекистон” 
университетининг кимё 
муҳандислиги факультети 
4-босқич талабаси:

эса ўшанда саволларни рус тилига таржима 
қилдириб ечганмиз. Чунки грамматика нуқтаи 
назаридан олиб қараганда ҳам бу икки тил бир-
бирига анча яқин. Шундан сўнг инглиз тилини 
чуқур ўрганишга ҳаракат қилдим. Ҳозир ўша 
саволларнинг асл вариантини олиб қарасам, 
нега мактаб пайти инглиз тилини ўрганмаган 
эканман деб кўп ўйлайман. Сабаби бу тил тех-
ник сўзларга жуда бой. Инглиз тилида шундай 
илмий атамалар борки, бошқа тилларда улар-
нинг муқобил таржималари учрамайди. Агар 
тилни мукаммал ўрганишга ҳаракат қилсам, 
қийинчиликлар камроқ бўларди.

Шундай бўлса-да, ҳозир инглиз тили би-
лимдони эканим, айниқса, ўз соҳамда аҳа-
миятлидир. Чунки кимё муҳандислиги — ян-
гиликлар ва инновациялар соҳаси. Яхши кимё 
муҳандиси дунё илмий ҳамжамиятидаги янги-
ликлардан, ихтиро ва кашфиётлардан бохабар 
бўлиб туриши лозим. Қандай назариялар иш-
лаб чиқиляпти, қандай янги моддалар синтез 
қилиняпти, катализаторлар кимёсида нима ян-
гиликлар? Буларнинг бари муҳим ва чет тилни 
билганим учун бу янгиликлардан хабардорман. 

Зийрак ўқувчининг мақсади тил ўрга-
ниш эмас, балки шу тилни ўз соҳасида иш-
лата олиш бўлиши керак. IELTSдан 8.5 ёки 
9 балл оламан деб ўн йиллар инглиз тили-
ни ўқиш ўрнига 7-7.5 баллнинг ўзи билан 
кифояланиб, бошқа соҳаларга, илм-фанга 
кўпроқ эътибор қаратиш керак деб ўйлай-
ман. Бу қисқа муддатли тажрибамдан чи-
қарган хулосам.

* * *
Тилни эрта ўрганиш когнитив ривожланиш ва қизиқишни оширади. Аммо ўқувчиларнинг 

бошқа асосий фанларни бой бериш ҳисобига фақат тил ўрганишга берилиб кетмаслигига эъти-
бор қаратиш лозим. Хорижий тилларни  билиш, айниқса, бугунги глобаллашган дунёда профес-
сионал имкониятлар ва кенг манбаларга йўл очади. Умуман олганда, тил кўникмалари асосий 
тажриба билан бирга ривожлантирилади, индивидуал мартаба йўллари ва эҳтиёжларига мос-
лаштирилиб, ҳар томонлама шахсий ва профессионал ўсишни таъминлайди.     

 “Янги Ўзбекистон” мухбири 
Рисолат МАДИЕВА тайёрлади.

У  БИЛИМ  ВА  МАЛАКАНИ  ИФОДАЛАЙ  ОЛАДИМИ?

Нафақат юртимизда, балки бутун дунёда 
чет тилларни ўрганишга қизиқиш ортмоқда. 
Жаҳон ҳамжамияти интеграция жараёнига дадил ва 
фаол кириб бораётган паллада хорижий тил бўйича 
билимларга эҳтиёж ортиши табиий. Чет тилни билиш 
янги халқаро алоқалар ва дунёнинг турли бурчакларида 
одамлар билан танишиш, мулоқот қилиш, фикр ва ғоя 
алмашиш, дўстлик ҳамда профессионал алоқаларни 
ўрнатиш имконини беради.

Ну³таи назар 

ХОРИЖИЙ ТИЛНИ БИЛИШ СЕРТИФИКАТИ



“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 3850

41157 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Миллат, ватан учун жонини тикишдан ҳам чўчимаган Сидқий Хондайлиқий 
каби бутун одамларимиз ҳаёт ва ижод йўли ёшларимизга ибратдир. 

Зеро, ватан шаънини баланд кўтармоқ, унинг корига яраш учун шу йўлни босиб ўтган 
улуғлар ҳаётидан намуна олиш керак бўлади. 

МАЪНАВИЯТ

Жадидларнинг айби нима эди? Улар 
ёлғончи эдими, ўғрилик қилганмиди ёки 
бошқа оғир жиноятга қўл урганмиди? Йўқ, 
аксинча, улар бундай хунук қилмишларга 
бутун ҳаёти давомида тиш-тирноғи билан 

қарши курашган. Ана шу ҳақ йўлидаги ку-
раш, ўз халқи ҳақида қайғуриши уларнинг 
энг катта “гуноҳи” эди. Ҳа, жадидлар ҳақи-
қат, адолат учун курашиб, қалблари буюрган 
пок ва нурли йўлдан умрлари сўнгига қадар 
олға юрди. 

Қайси инсон бошига беаёв ташвишлар ёғилишини 
истаган дейсиз? Ким ҳам роҳат-фароғатда яшашни 
хоҳламайди? Ўтмишнинг аччиқ ҳақиқатлари ҳақида ўқир 
эканмиз, яқин тарихимизда не-не кулфатларни бошидан 
кечирган юзлаб зиёлиларнинг азоб-уқубатлари, оғир ҳаёт 
йўли қалбимизни вайрон қилади. Уларнинг қисматидан 
кўзимиз аччиқ ёшга тўлади. 

Тарихий ўтмиши икки 
минг йилдан зиёд бўлган Хон-
дайлиқ қишлоғида нафақат ўз 
макони, балки бутун Шарққа 
маълум ва машҳур бўлган Мир-
зоҳидохунд исмли зиёли инсон 
яшар эди. Унинг донғи олислар-
га кетганди. Бунинг исботи шуки, 
Мирзоҳид ота хонадонида очган 
мактабда Чимкент, Сайрам томонлар-
дан, ҳатто Фарғона водийсидан талабалар 
келиб, таълим-тарбия олар эди. Бозорбоши 
маҳалласининг бош қисмида олисдан келган 
талабалар учун ётоқхона ташкил этилганди. 
Унда кўп сонли талабалар яшарди. Бағри-
кенг, олижаноб устоз илм толибларидан зин-
ҳор ётоқ учун ҳақ сўрамас, улар ҳовли-жойни 
обод, фаровон қилиш учун баҳоли қудрат 
кўмаклашарди. Уларнинг ҳаётини тартибга 
солиб, мувофиқлаштириб турувчи Имомали 
исмли хондайлиқлик йигит Мирзоҳид домла-
нинг ўнг қўли ва жонкуяр кўмакдоши эди... 

Ушбу хонадонда учинчи бўлиб 1884 йил-
да дунёга келган Сирожиддин исмли фарзанд 
ўн тўққиз ёшга етганда хонадон бағридан 
катта шаҳар — Тошкент томон йўлга тушади. 
Бу хайрли, аммо азоб-уқубатли йўлдан ўғли-
ни қайтара олмаган ота тақдирга тан бериб, 
унга энг ишончли кўмакдоши бўлмиш Имо-
мали домлани ҳамроҳ қилди. Бу даврда, яъни 
1900-йиллар бошларида Имомали ота Мир-
зоҳид домла қўлидан ўтиб, аввал Кесакқўр-
ғон, кейинчалик эса Бекларбеги мадрасала-
рида ўз ўрнини топиб улгурган эди.

Сирожиддин Махдум Мирзоҳидохунд 
ўғли Сидқий Хондайлиқий даврнинг энг 
оғир, синовли вақтида Тошкент шаҳрида 

азоб-уқубатлар билан яшай бошлади. Бу 
даврда бутун Шарқнинг зиёлилари, ўқиш ва 
илмга ташна ёшлар Тошкентга интиларди. 
Улар бу шаҳарда ватанпарвар, адолатпарвар 
инсонлар билан дўстлашиб, нурли йўлда олға 
қадам босмоқда эди. Ана шундай катта дав-
рада Сидқий тез фурсатда кўзга ташланди. 
У туғма олижаноблик, халқпарварлик, ҳақи-
қатгўйлик, одамохунлик сингари фазилат-
лари орқали сафдошлари ҳурмат-эътибори-
ни қозона бошлади. Шу билан бирга, Шарқ 
халқлари мустақиллигини таг-туги билан йўқ 
қилишга шайланган босқинчилар назарига 
ҳам тушиб, умрининг муайян қисмини катта 
шаҳардан олисда ўтказишга мажбур бўлди. 
Жадидларни бўлар-бўлмас айбловлар уюш-
тириб отиш, осиш, сургунга гирифтор айлаш 
каби ёвузликлар кутиб турар эди.

Сирожиддин Сидқийни ҳам шундай кўр-
гиликлар кутаётганини билган сафдошлари 
янги очилган йўл орқали вагонга жойлаш-
тириб, Фарғона водийсига жўнатиб юбор-
ди. Шундай қилиб, “Вагон таърифида” деб 
номланган шеър йўл-йўлакай дунёга кел-

ган эди. Сидқий Хондайлиқий авваллари 
Шавкат, Шеван каби тахаллуслар танлага-
ни маълум. Фарғона водийсида уч йилдан 
зиёд азоб-уқубатлар қуршовида қовурилган 
серқирра адиб жонажон қишлоғини қўмсаб, 
сўнгги бор қатъий равишда ижод маҳсул-
ларига Сидқий Хондайлиқий тахаллусини 
танлаб олди. Бунинг сабаби ва исботи си-
фатида “Хондайлиқ тарихи” деган мақола-
сини ёзди. Ушбу мақола қўлёзмаси ҳозир 
Абу Райҳон Беруний номидаги Шарқшу-
нослик институтида сақланмоқда. Кейин-
роқ “Ватан” шеъри ҳам шу соғинч асосида 
туғилган эди.

Ватан надир: туққон ерим, турғон ерим,
Ўсиб-униб, ўйнаб-кулиб юрғон ерим.
Ватан менга ҳақиқатда қўндоқ каби
Тарбиянинг негизини қурғон ерим.
От-эшакда ўрдан-қирдан буғдой ташиб,
Иссиқ кунда ўнғайсизлик кўрғон ерим...
Жоним Ватан, таним Ватан, кўзим Ватан,
Эсдан чиқар они кўрғоч, кўрғон ерим.
Сидқий, мени меҳнатики гарчанд эзар,
Қайга борай, давру даврон сурғон ерим.

Сирожиддин Сидқий қайда бўлмасин, ўзи 
сингари ҳақиқатпарвар, ватанпарвар дўстлар 
билан топишар, нурли йўлда улар билан бир-
га қадам ташлар эди. Фарғона водийсида ҳам 
Ризоий Андижоний сингари одамохун, меҳ-
рибон дўстлар орттирди. Имомали ота бориб 
олиб қайтгунга қадар водийлик дўстлари ҳи-
моясида бўлди. 

Буни қарангки, Тошкентда шоирни кутиб 
турган совуқ хабар бор экан. Дўстлари ха-
тардан огоҳ этиб, уни Сибир сургуни каби 
фалокатдан асраш мақсадида Товоқсой қўр-
ғонидаги Паргиз қишлоғига жўнатишди. Бу 
жойда Хондайлиқдан кўчиб келган қишлоқ-
дошлари яшарди. Улар қишлоқдоши Сиро-
жиддин Сидқийни қучоқ очиб кутиб олди. 
Ҳатто ҳашар уюштириб, тез фурсатда ши-
намгина ҳовли-жой тиклаб берди. 

Шоирни серқирра адиб, ҳаётнинг ҳар 
жабҳасида маҳоратли инсон, дейиш мумкин. 
Шу боис, Сирожиддин Сидқий янги бунёд 
этилган ҳовлисини таниб бўлмас даражада 
гўзал масканга айлантиради. Турли дарахт-
ларни ҳар хил усулда пайвандлайди. Унинг 

маҳорати, изланувчанлиги боис, ҳовлисида 
қишин-ёзин ўсимликлар яйраб-яшнаб ту-
рарди. Буни кўрганлар ҳайратланар, қойил 
қоларди. Ҳовлидаги бир туп тол дарахтига 
ҳар йили лайлак ин қурар ва бола очарди. 
Бу бир жонзотнинг ҳовли эгасига меҳр ва 
ишонч ифодаси эди.

Куз кунларининг сўнгги дамларида Сиро-
жиддин Махдумнинг бирдан тоби қочди. Ҳа-
рорати баланд эди. Ўзи табиб сифатида юзлаб 
беморларни даволаган бўлса-да, бу сафар қи-
мирлай олмасди. Юқори ҳароратдан ташқари 
бош оғриғи туришга, бирор муолажа қилишга 
йўл қўймасди. Шоирнинг қизлари чопқиллаб 
бориб, Тўхтамурод исмли фельдшерни чақи-
риб келди. Тўхтамурод тун ярмида келиб, бир 
дори берди-да, чала хайрлашиб, жўнаб кетди. 
Тонг саҳарга бориб жадидларнинг ишончли 
ҳамда таниқли устози Сирожиддин Махдум 
Мирзоҳидохунд ўғли Сидқий Хондайлиқий 
эллик ёшида оламдан кўз юмди. 

Жадидларга қарши тиш қайраган айрим 
гуруҳлар уни дин душмани деб айблаган эди. 
Аммо адолат доим қарор топиши рост. Сер-
қирра адиб ёзиб қолдирган “Мезони шариат” 
каби ажойиб асарларни мухлислар ҳануз қў-
лидан қўймай ўқимоқда.

Сидқий умрининг сўнгги дамларида ушбу 
ўгитларни кўп айтган экан: “Одам уч хил бў-
лур, бутун одам, ярим одам, одам ҳисобинда 
бўлмаган одам. Бутун одам улдурки, ўз ақлига 
иш бериб, касбу корга машғул бўлур, киришур 
ва тиришур. Ярим одам улдурки, бирор иш-
нинг уҳдасидан чиқа олмас, ўзганинг иршоди 
(далолати) бирла ишга киришур ва тиришур. 
Одам ҳисобинда бўлмаган одам улдурки, на 
унисининг ва на бунисининг уҳдасидан чиқар. 
Улар ялқовлар, дангасалар, текинхўрлар жа-
моаси эрурки, таъма бирла кечирур”. 

Миллат, ватан учун жонини тикишдан ҳам 
чўчимаган Сидқий Хондайлиқий каби бутун 
одамларимиз ҳаёт ва ижод йўли ёшларимизга 
ибратдир. Зеро, ватан шаънини баланд кўтар-
моқ, унинг корига яраш учун шу йўлни босиб 
ўтган улуғлар ҳаётидан намуна олиш керак 
бўлади. 

Асад АСИЛ, 
ёзувчи

МИЛЛАТ УЧУН ЖОНФИДОЛИК 
£ИЛГАН БУТУН ОДАМ

Ниҳоят азим тоғлар салтанатига кириб 
борар эканмиз,  қизил, сориғ, яшил ранглар 
симфониясидан таъсирланган филология 
фанлари доктори, профессор Баҳодир Ка-
рим айни сафаримиз дебочасига мос муло-
ҳазани баён этди: “Бу ерга келгунимизча 
кўп манзиллардан ўтдик, лекин Хондайлиқ 

Олтин кузнинг ёқимли шаббодаси кезган тонг чоғида бир гуруҳ 
ижодкорлар Тошкент вилояти Бўстонлиқ туманидаги Хондайлиқ 
қишлоғига йўл олдик. Автобус ойнасидан бирин-сирин алмашиб 
бораётган табиат манзараларини кузатиб боряпмиз. Бир маҳал 
ҳамроҳларимиз мушоира бошлаб юборди. Улар атоқли шоир, хаттот 
ва таржимон Сирожиддин Махдум Мирзоҳидохунд ўғли Сидқий 
мисраларини ҳам ўзгача завқ ва сурур билан ўқий кетди.

 манзаралари бизга ҳамма кўрганларимиздан 
азиз ва мўъжаз эканини ҳис қилдик. Чунки 
миллатимиз жонкуяри, маърифатпарвари 
Сидқий Хондайлиқий муҳркан, яъни муҳр 
ясовчи бўлган. У нафақат ўз ҳунари, балки 
ижоди, Ватанга бўлган меҳри билан халқи-
миз қалбига ўз муҳрини босиб кетган”.      

Дастлаб Хондайлиқ қишлоғида 
ташкил этилган Сидқий Хондайлиқий 
номидаги кутубхонанинг очилиш ма-
росими бўлиб ўтди. Унда зиёлилар, 
ижодкорлар, нуронийлар ҳамда ҳудуд 
фаоллари иштирок этди. Шоир туғилиб 

ўсган Хондайлиқ қишлоғидаги маҳалла 
биноси ёнида мазкур мўъжазгина ку-
тубхона 3 мингдан зиёд китоблар фон-
ди билан бойиди. Очилиш маросимида 
рамзий лента қирқилгач, иштирокчилар 
кутубхонада яратилган шароитлар би-
лан танишди.

Шундан сўнг ижодкорлар ва кенг жа-
моатчилик вакиллари “Чорвоқ” оромго-
ҳида Тошкент вилояти ҳокимлиги ҳамда 
Ўзбекистон Ёзувчилар уюшмаси Тошкент 
вилояти бўлими ҳамкорлигида ташкил 
этилган “Ватан надир, туққон ерим, турғон 
ерим” номли адабий-маърифий хотира ке-
часида жам бўлди.  

Юртимизда олиб борилаётган ислоҳот-
ларда халқимиз маънавиятини юксалти-
ришга беқиёс ҳисса қўшган атоқли шоир 
ва ёзувчилар, ижод аҳли намояндалари-
нинг таваллуд саналарини кенг нишонлаш 
ҳамда фаолиятини чуқур ўрганиш ва тар-
ғиб этишга алоҳида эътибор қаратилмоқда. 
Сидқий Хондайлиқий хотираси ва ижодига 
бағишланган кеча ҳам ана шундай эзгу иш-
ларнинг узвий давомидир.  

Адабий кечада Тошкент вилояти ҳокими 
Зойир Мирзаев, Бўстонлиқ тумани ҳокими 
Жўрабек Аҳмедов, Ўзбекистон Қаҳрамони 
Иброҳим Ғафуров, Ёзувчилар уюшмаси 
раисининг биринчи ўринбосари Минҳо-
жиддин Мирзо, Ўзбекистон халқ шоири 
Маҳмуд Тоир, адабиётшунос олим Баҳодир 
Карим, “Саодат” журнали бош муҳарри-
ри Мунаввара Усмонова, шоир Зоҳиджон 
Олов сўзга чиқди.

— Илк шеърларини “Шуҳрат”, “Ше-
ван” тахаллуслари билан ёзган, — деди 
Иброҳим Ғафуров. — Кейинроқ барча 
асарларини Сидқий Хондайлиқий тахал-
луси билан чоп эттирган. Поэтик ижоди-
нинг асосий қисмини ҳажвиёт ва ижти-
моий шеърлар ташкил қилади. Ижтимоий 
мавзудаги шеърлари эса ўша даврнинг 
муҳим воқеаларига бағишланган. Яна 
бир муҳим жиҳати, Хондайлиқий араб, 
рус тилларини ҳам жуда яхши билган. 
Айниқса, унинг икки жилдли араб тили 
эртаклари китоби диққатимни тортган. 
Бу таржимани ўқиб, жадид боболаримиз 
ўзбек тилини мукаммал ўзлаштирганига 
гувоҳ бўлганман. 

Тадбирда улуғ ижодкор қаламига ман-

суб асарлар жамланган сайланма китоб 
нашр қилинаётгани ва тез кунда кенг 
жамоатчиликка тақдим этилиши таъкид-
ланди. 

“Сўз оқил дилидан қолур ёдгор”, дея 
бежиз айтишмаган. Миллат озодлиги ва 
тараққиёти учун курашган боболаримиз 
сафидан ўрин олган Сидқий Хондайли-
қийнинг ўтли мисралари ҳам айни замо-
намизнинг ноёб ёдгорлигидир. Бироқ бу 
ноёб мероснинг ҳали кўп қирралари кашф 
этилгани йўқ. 

Анжуман хотимасида қатнашчилар 
шоирнинг ҳалигача аниқланмаган қабри, 
тадқиқ этилиши кутилаётган бир қанча 
достонлари ва шеърлари бор эканини ҳам 
таъкидлади. Бу каби адабий анжуманлар 
жадидларимиз ҳаёти билан боғлиқ маъри-
фий-маънавий изланишларга туртки бўлса, 
ажаб эмас. 

Мухтасар ТОЖИМАМАТОВА,
“Янги Ўзбекистон” мухбири

УЛУFЛАРИНГ –  ЮКСАКЛИГИНГ, 
£АСРИНГ, ВАТАН!

Юртимизда олиб борилаётган ислоҳотларда халқимиз 
маънавиятини юксалтиришга беқиёс ҳисса қўшган атоқли шоир 
ва ёзувчилар, ижод аҳли намояндаларининг таваллуд саналарини 
кенг нишонлаш ҳамда фаолиятини чуқур ўрганиш ва тарғиб 
этишга алоҳида эътибор қаратилмоқда. Сидқий Хондайлиқий 
хотираси ва ижодига бағишланган кеча ҳам ана шундай эзгу 
ишларнинг узвий давомидир.  

“

Сид³ий Хондайли³ий таваллудининг 140 йиллигига

www.yuz.uz yuz.uznews yuzyuz_official


